
        Վրաստանի օրենք
      Քաղաքացիական ակտերի մասին
                          (2024 թվականի մայիսի 1-ի դրությամբ)
Գլուխ I. Ընդհանուր դրույթներ
Հոդված 1. Օրենքի նպատակը
Սույն օրենքի նպատակն է ձևավորել քաղաքացիական ակտերի գրանցման և հաշվառման միասնական համակարգ:

Հոդված 2. Օրենքի կարգավորման շրջանակը
Սույն օրենքը սահմանում է քաղաքացիական ակտերի տեսակները, դրանց գրանցման, քաղաքացիական ակտի գրանցման մեջ փոփոխություն, ուղղում, լրացում կատարելու, քաղաքացիական ակտը վերագրանցելու, ծննդյան և մահվան քաղաքացիական ակտերի գրանցումներն անվավեր ճանաչելու, ծնունդը և մահը   գրանցելու, ինչպես նաև  որոշակի ժամանակում և իրավիճակում անձի ծննդյան և մահվան իրավաբանական նշանակություն ունեցող փաստերը որոշելու, քաղաքացիական ակտի գրանցումը հաստատող փաստաթուղթը տրամադրելու   հիմնական պայմանները և քաղաքացիական ակտերի ոլորտում իրավազոր մարմինները։  

Հոդված 3․  Տերմինների բացատրությունը
Սույն օրենքի նպատակների համար դրանում օգտագործվող տերմիններն ունեն հետևյալ իմաստները.
ա) քաղաքացիական ակտ – սույն օրենքով նախատեսված իրավաբանական նշանակություն ունեցող փաստ` ծնունդ, հայրության որոշում, որդեգրում, ամուսնություն, ամուսնալուծություն, անվան և (կամ) ազգանվան փոփոխություն, մահ,
բ) քաղաքացիական ակտի գրառում – անհատական ​​վարչական-իրավական ակտ, որը հաստատում է սույն օրենքով նախատեսված իրավաբանական նշանակություն ունեցող փաստը,
բ1) քաղաքացիական ակտի նյութական գրառում – քաղաքացիական ակտի գրառում, որը ստեղծվել է դրա ստեղծման պահին գործող Վրաստանի օրենսդրության համաձայն՝ նյութական ձևով (ձեռագրի տեսքով կամ հատուկ համակարգչային ծրագրի կիրառմամբ), և որը ստեղծման պահին չի հաստատվել որակավորված էլեկտրոնային ստորագրությամբ և (կամ) դրոշմակնիքով,
բ2) քաղաքացիական ակտի էլեկտրոնային գրառում – քաղաքացիական ակտի գրառում, որը գոյություն ունի էլեկտրոնային ձևով (էլեկտրոնային փաստաթուղթ) և Վրաստանի օրենսդրությամբ սահմանված կարգով հաստատված է որակավորված էլեկտրոնային ստորագրությամբ և (կամ) դրոշմակնիքով,
բ3) քաղաքացիական ակտի նյութական գրառման էլեկտրոնային ֆոտոպատճեն –քաղաքացիական ակտի նյութական գրառման ֆոտոապատճենը, որը հաստատված է որակավորված էլեկտրոնային ստորագրությամբ և (կամ) դրոշմակնիքով,
գ) քաղաքացիական ակտի գրանցում – պետության շահերից բխող, ֆիզիկական անձի գույքային և անձնական ոչ գույքային իրավունքները պաշտպանելու նպատակով սույն օրենքով նախատեսված իրավաբանական նշանակություն ունեցող փաստի գրանցում,
դ) քաղաքացիական ակտի գրանցման վկայական – քաղաքացիական ակտի գրառման հիման վրա իրավազոր մարմնի կողմից տրված փաստաթուղթ, որը հաստատում է քաղաքացիական ակտի գրանցումը,
ե) փոփոխություն քաղաքացիական ակտի գրառման մեջ –  քաղաքացիական ակտի գրառման մեջ առկա տվյալների փոխարինում նոր տվյալներով,
զ) ուղղում քաղաքացիական ակտի գրառման մեջ – քաղաքացիական ակտի գրառման մեջ առկա սխալ տվյալի փոխարինումը ճիշտ տվյալով,
է) լրացում քաղաքացիական ակտի գրառման մեջ – քաղաքացիական ակտի գրառման մեջ ոչ լրիվ տվյալների լրացում,
ը) քաղաքացիական ակտերի տվյալների բազա – քաղաքացիական ակտերի նյութական գրառումների, քաղաքացիական ակտերի էլեկտրոնային գրառումների, քաղաքացիական ակտերի նյութական գրառումների էլեկտրոնային ֆոտոպատճենների և քաղաքացիական ակտերի գրառումներում առկա տվյալների համակցություն,
թ) քաղաքացիական ակտերի տվյալների էլեկտրոնային բազա – էլեկտրոնային ձևով առկա քաղաքացիական ակտերի գրառումների և քաղաքացիական ակտերի գրառումներում առկա տվյալների համակցություն,
ժ) երեխա – անձ, որի նկատմամբ կատարվում է ծննդյան,  հայրությունը որոշելու կամ որդեգրման գրանցում,
ժա) օրինականացում – համապատասխան լիազորություն ունեցող պետական ​​մարմնի կողմից փաստաթղթի ստորագրության իսկության, ստորագրող անձի իրավազորության, կնիքի  կամ դրոշմակնիքի իսկության հաստատում, 
ժգ) ապոստիլային վավերացում – «Օտարերկրյա պաշտոնական փաստաթղթերի օրինականացման պահանջը վերացնելու մասին» 1961 թվականի հոկտեմբերի 5-ի Հաագայի կոնվենցիայի հիման վրա, համապատասխան լիազորություն ունեցող պետական ​​մարմնի կողմից փաստաթղթի վրա առկա ստորագրության իսկության, ստորագրող անձի լիազորության, կնիքի կամ դրոշմակնիքի իսկության պետական ​​հավաստումը  պարզեցված կարգով։
2012 թվականի մարտի 16-ի Վրաստանի № 5851 օրենք – կայք, 23.03.2012թ.
2012 թվականի մայիսի 25-ի Վրաստանի № 6317 օրենք – կայք, 19.06.2012թ.
2014 թվականի մայիսի 29-ի Վրաստանի № 2482 օրենք – կայք, 29.05.2014թ.
2021 թվականի մարտի 30-ի Վրաստանի № 418 օրենք – կայք, 13.04.2021թ.

Հոդված 4. Քաղաքացիական ակտերի գրանցման մարմինները
1. Քաղաքացիական ակտերի գրանցման մարմիններն են.
ա) Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձը՝ Պետական ​​ծառայությունների զարգացման գործակալությունը (այսուհետ՝ Գործակալություն), որն իր լիազորություններն իրականացնում է տարածքային ծառայությունների միջոցով,
բ) պատվիրակված լիազորությունների շրջանակներում՝ արտերկրում Վրաստանի դիվանագիտական ​​ներկայացուցչությունը, երրորդ երկրի դիվանագիտական ​​ներկայացուցչությունում ստեղծված Վրաստանի շահերի բաժինը և հյուպատոսական հիմնարկը (այսուհետ` հյուպատոսական հիմնարկ),
գ) պատվիրակված իրավազորության շրջանակներում՝ նոտարը։ 
2. Քաղաքացիական ակտերի գրանցման մարմինների լիազորություններն են.
ա) ծննդյան, հայրության որոշման, որդեգրման, ամուսնության, ամուսնալուծության, անվան և (կամ) ազգանվան փոփոխման և մահվան գրանցումը,
բ) քաղաքացիական ակտի գրառման մեջ  փոփոխություն, ուղղում և (կամ) լրացում կատարելը,
գ) քաղաքացիական ակտի վերագրանցումը,
դ) ծննդյան և մահվան քաղաքացիական ակտերի գրառումներն անվավեր ճանաչելը,
ե) իրավաբանական նշանակություն ունեցող հետևյալ փաստերի որոշումը․
ե.ա) որոշակի ժամանակում և իրավիճակում անձի ծննդյան փաստի որոշումը,
ե.բ) որոշակի ժամանակում և իրավիճակում անձի մահվան փաստի որոշումը,
ե․գ) անձի ծննդյան գրանցման փաստի որոշումը,
ե.դ) անձի մահվան գրանցման փաստի որոշումը,
զ) քաղաքացիական ակտի գրանցման վկայականի և քաղաքացիական  ակտի գրանցման մասին տեղեկանքի տրամադրումը,
է) քաղաքացիական ակտի գրառման պահպանումը, 
ը) Վրաստանի քաղաքացուն, Վրաստանում կարգավիճակ ունեցող քաղաքացիություն չունեցող անձին արտերկրում ամուսնանալու համար ամուսնությանը խոչընդոտող հանգամանքների բացակայության մասին տեղեկանքի տրամադրումը, 
թ) սույն օրենքով և այլ իրավական ակտերով նախատեսված լիազորությունների իրականացումը։ 
3. Գործակալությունն իրավազոր է վավերացնել և տրամադրել մինչև դրա ստեղծումը Վրաստանի արդարադատության նախարարության համակարգում քաղաքացիական ակտերի բնագավառում  տրված այլ փաստաթղթերի պատճենները:
4. Հյուպատոսական հիմնարկը կարող է իրականացնել սույն հոդվածի 2-րդ կետով նախատեսված լիազորություններ կամ այդ լիազորությունների իրականացման համար անհրաժեշտ առանձին գործողություններ հյուպատոսական պաշտոնատար անձին պատվիրակված լիազորությունների շրջանակներում, եթե այլ բան նախատեսված չէ Վրաստանի միջազգային պայմանագրով կամ համաձայնագրով:  Հյուպատոսական հիմնարկի պատվիրակված լիազորությունների շրջանակը, դրանց իրականացման կարգն ու ժամկետները որոշվում են Վրաստանի արտաքին գործերի նախարարի և Վրաստանի արդարադատության նախարարի համատեղ հրամանով։
5. Նոտարն իրավազոր է սույն օրենքով և արդարադատության նախարարի հրամանով սահմանված կարգով գրանցել ամուսնությունը և ամուսնալուծությունը և տրամադրել քաղաքացիական ակտերի գրանցման վկայականներ:
2012 թվականի մարտի 16-ի Վրաստանի № 5851 օրենք – կայք, 23.03.2012թ.
2012 թվականի մայիսի 25-ի Վրաստանի № 6301 օրենք – կայք, 12.06.2012թ.
2012 թվականի մայիսի 25-ի Վրաստանի № 6317 օրենք – կայք, 19.06.2012թ.
2014 թվականի մայիսի 29-ի Վրաստանի № 2482 օրենք – կայք, 29․05․2014 թ.

Հոդված 5. Քաղաքացիական ակտի գրառումը և քաղաքացիական ակտի գրանցման վկայականը
1. Քաղաքացիական ակտի գրառումը, քաղաքացիական ակտի գրանցման վկայականը ստեղծվում է  էլեկտրոնային փաստաթղթի տեսքով: Հնարավոր է նաև, որ քաղաքացիական ակտի գրառումը, քաղաքացիական ակտի գրանցման վկայականը ստեղծվի և տրվի նյութական ձևով, երբ ֆորսմաժորային հանգամանքի և (կամ) տեխնիկական խափանման պատճառով օրենքով սահմանված կարգով անհնար է այն ստեղծել էլեկտրոնային տարբերակով։ Ֆորսմաժորային հանգամանքները սահմանվում են Վրաստանի արդարադատության նախարարի հրամանով։ Նշված դեպքում պարտադիր է  նյութական ձևով ստեղծված քաղաքացիական ակտի գրառումը ստեղծել սույն կետով նախատեսված Վրաստանի արդարադատության նախարարի հրամանով սահմանված ֆորսմաժորային հանգամանքի վերացումից հետո, 5 աշխատանքային օրվա ժամկետում։  Իրավազոր անձի պահանջով քաղաքացիական ակտի գրանցման էլեկտրոնային վկայականը կարող է տրվել Վրաստանի օրենսդրությանը համապատասխան վավերացված ֆիզիկական պատճենի տեսքով, որն ունի նույն իրավաբանական ուժը, ինչ էլեկտրոնային վկայականը: 
2. Քաղաքացիական ակտի գրառման և քաղաքացիական  ակտի գրանցման վկայականի ձևերը, վավերապայմանները և ձևաթղթերի նմուշները հաստատվում են «Պետական ​​նշանակության խորհրդանիշների մասին» Վրաստանի օրենքի համաձայն՝ Վրաստանի արդարադատության նախարարի հրամանով, իսկ քաղաքացիական ակտի գրառման պահպանման և քաղաքացիական  ակտի գրանցման վկայականի տրամադրման կանոնները սահմանվում են Վրաստանի արդարադատության նախարարի հրամանով։ 
2019 թվականի փետրվարի 22-ի Վրաստանի № 4323 օրենք – կայք, 03.07.2019թ.
2021 թվականի մարտի 30-ի Վրաստանի № 418 օրենք – կայք, 13.04.2021թ.

Հոդված 6. Քաղաքացիական ակտի գրանցման վկայական
1. Քաղաքացիական ակտերի գրանցման մարմինը քաղաքացիական ակտերի տվյալների բազայում պահպանվող քաղաքացիական ակտի գրառման հիման վրա, իրավազոր անձի պահանջով տրամադրում է քաղաքացիական ակտերի գրանցման վկայական:
2. Քաղաքացիական ակտի գրանցման վկայականը լրացվում է Վրաստանի պետական ​​լեզվով, բացառությամբ Վրաստանի միջազգային պայմանագրով կամ սույն օրենքով նախատեսված դեպքերի: Քաղաքացիական ակտի գրանցման վկայականը Վրաստանի արդարադատության նախարարի հրամանով սահմանված դեպքերում կարող է լրացվել օտար լեզվով։
2021 թվականի մարտի 30-ի Վրաստանի №418 օրենք – կայք, 13.04.2021թ.

Հոդված 7. Տեղեկության հասանելիությունը
1. Քաղաքացիական ակտի գրանցման տվյալները հասանելի են այն չափահաս, գործունակ անձին, որի նկատմամբ գրանցված է քաղաքացիական ակտը, եթե այլ բան նախատեսված չէ Վրաստանի օրենսդրությամբ:
2. Մահվան գրանցման տվյալները բաց են և հասանելի ցանկացած անձի համար:
3. Վրաստանի նախարարությունը և նրա տարածքային մարմինը, պետական ​​ենթագերատեսչային հիմնարկը, հանրային իրավունքի իրավաբանական անձը և նրա տարածքային մարմինը, դատական ​​իշխանության մարմինը, մունիցիպալ մարմինը և Վրաստանի օրենսդրության հիման վրա հանրային իրավական լիազորություն իրականացնող ցանկացած անձ   կարող են ստանալ իրենց լիազորություններն իրականացնելու համար անհրաժեշտ տեղեկությունը քաղաքացիական ակտի գրանցման վերաբերյալ, եթե այլ բան նախատեսված չէ օրենքով: 
4. Քաղաքացիական ակտի գրառման պատճենը, բացառությամբ ծննդյան և որդեգրման քաղաքացիական ակտերի գրառման պատճենների, տրվում է անձնական տվյալներ ստանալու լիազորություն ունեցող անձի պահանջով:
5. Անհրաժեշտության դեպքում, քննչական մարմնի որոշմամբ, ինչպես նաև դատարանի որոշմամբ քաղաքացիական  ակտերի գրանցման մարմինը տրամադրում է քաղաքացիական ակտի գրառման բնօրինակը, որը համապատասխան ուսումնասիրությունից և գնահատումից կամ գործով կայացված ամփոփիչ որոշումն ուժի մեջ մտնելուց անմիջապես հետո պետք է վերադարձվի տրամադրող մարմնին: 
6. Քաղաքացիական ակտի գրանցման տվյալներն  այլ պետության իրավազոր մարմնի համար հասանելի են Վրաստանի միջազգային պայմանագրով կամ համաձայնագրով նախատեսված դեպքում:
2020 թվականի հուլիսի 15-ի Վրաստանի № 6939 օրենք – կայք, 28.07.2020թ.

Հոդված 8. Քաղաքացիական ակտերի գրառումների և քաղաքացիական ակտերի գրանցումը հաստատող փաստաթղթերի վավերականությունը
Վրաստանում վավեր են համարվում.
ա) քաղաքացիական ակտերի տվյալների բազայում առկա տվյալները, քաղաքացիական ակտերի գրանցումը հաստատող փաստաթղթերը, ներառյալ քաղաքացիական ակտերի գրանցման մարմնի կողմից վավերացված քաղաքացիական ակտերի գրառումների նյութական պատճենները/էլեկտրոնային պատճենները, որոնք կազմվել են Վրաստանում կամ հյուպատոսական հիմնարկի կողմից, դրանց կազմման պահին գործող Վրաստանի օրենսդրության հիման վրա,
բ) քաղաքացիական ակտերի գրառումները և քաղաքացիական ակտերի գրանցումը հաստատող  փաստաթղթերը, որոնք կազմված և օրինականացված են կամ ապոստիլով վավերացված են արտերկրում, այլ պետության օրենսդրության հիման վրա,  եթե այլ բան նախատեսված չէ սույն օրենքով կամ Վրաստանի միջազգային պայմանագրով կամ համաձայնագրով, 
գ) քաղաքացիական ակտերի գրանցումը հաստատող փաստաթղթերը, որոնք կազմվել են Վրաստանում կրոնական սովորույթների հիման վրա, մինչև քաղաքացիական ակտերի գրանցման իրավազորություն ունեցող մարմինների ստեղծումը կամ վերականգնումը` դրանց կազմման պահին գործող օրենսդրությանը համապատասխան։
2021 թվականի մարտի 30-ի Վրաստանի №418 օրենք – կայք, 13.04.2021թ.

Հոդված 9. Քաղաքացիական ակտի գրառման մեջ, քաղաքացիական  ակտի գրանցման վկայականում և քաղաքացիական ակտերի էլեկտրոնային բազայում նշված տվյալների վավերականությունը 
1. Անձի նկատմամբ գրանցված քաղաքացիական ակտերի գրառումներում կամ քաղաքացիական ակտի գրառման և քաղաքացիական ակտի գրանցման վկայականում նշված տվյալների անհամապատասխանության դեպքում վավեր են համարվում ծննդյան քաղաքացիական ակտի գրառման մեջ նշված տվյալները, քանի դեռ չի հաստատվել հակառակը:
2. Անձի նկատմամբ գրանցված քաղաքացիական ակտի գրառման կամ քաղաքացիական ակտերի տվյալների էլեկտրոնային բազայում նշված տվյալների անհամապատասխանության դեպքում, քանի դեռ հակառակը չի պարզվել, վավեր են համարվում  քաղաքացիական ակտի նյութական գրառման մեջ նշված տվյալները,  բացառությամբ այն դեպքի, երբ քաղաքացիական ակտերի տվյալների էլեկտրոնային բազայում տվյալները փոփոխվել են սույն օրենքով նախատեսված վարույթի շրջանակներում։  
Վրաստանի 2021 թվականի մարտի 30-ի № 418 օրենք – կայք, 13.04.2021թ.

Հոդված 10. Քաղաքացիական ակտի գրանցում Վրաստանում առանց իրավական հիմքի գտնվող օտարերկրացու նկատմամբ 
Վրաստանում առանց օրինական հիմքի գտնվող օտարերկրացու նկատմամբ իրականացվում է միայն ծննդյան և մահվան քաղաքացիական ակտերի գրանցում և տրվում են համապատասխան վկայականներ։ 
Վրաստանի 2021 թվականի մարտի 30-ի № 418 օրենք – կայք, 13.04.2021թ.

Հոդված 11. Հայտի ներկայացման և քննարկման կարգը
1. Սույն օրենքով նախատեսված վարչաիրավական ակտի հրապարակման կամ գործողություն իրականացնելու մասին դիմումի ներկայացման և քննարկման, ինչպես նաև, քաղաքացիական ակտերի գրանցման կարգը և պայմանները սահմանվում են սույն օրենքով և Վրաստանի արդարադատության նախարարի հրամանով։ 
2. Այլ պետության իրավազոր մարմնի կողմից տրված փաստաթղթերը, որոնք պետք է ներկայացվեն քաղաքացիական  ակտերի գրանցման մարմին, պահանջում են օրինականացում կամ ապոստիլային վավերացում, եթե այլ բան նախատեսված չէ Վրաստանի օրենսդրությամբ:
3. Այլ պետությունում տրված փաստաթղթերը քաղաքացիական ակտերի գրանցման մարմին ներկայացնելու կարգը սահմանվում է Վրաստանի արդարադատության նախարարի հրամանով:
4. Քաղաքացիական ակտերի գրանցման մարմնին հնարավոր է ներկայացնել բռնազավթված տարածքներում առկա ոչ օրինական մարմինների (պաշտոնատար անձանց) կողմից տրված ակտերը «Բռնազավթված տարածքների մասին» Վրաստանի օրենքի 8-րդ հոդվածի 2-րդ կետով նախատեսված նպատակներով։ 
5. Գործակալությունը/քաղաքացիական ակտերի գրանցման մարմինն իրավազոր է շահագրգիռ կողմի հետ հաղորդակցություն իրականացնել՝  Գործակալության պաշտոնական կայքում հրապարակելով էլեկտրոնային փաստաթղթեր: Գործակալությունն իրավազոր է օգտագործել նաև հաղորդակցության այլ միջոցներ:
6. Գործակալության/քաղաքացիական ակտերի գրանցման մարմնի կողմից էլեկտրոնային ձևով հրապարակված անհատական ​​վարչաիրավական ակտը, որը բավարարում է «Էլեկտրոնային փաստաթղթերի և էլեկտրոնային հուսալի ծառայությունների մասին» Վրաստանի օրենքի պահանջները (այսուհետ՝ էլեկտրոնային անհատական ​​վարչաիրավական ակտ), բացառությամբ քաղաքացիական ակտի գրառման, ուժի մեջ է մտնում կողմին օրենքով սահմանված կարգով ծանոթացնելուն պես կամ հրապարակման օրը:
7. Էլեկտրոնային անհատական ​​վարչաիրավական ակտի հրապարակում  կհամարվի նաև դրա հրապարակումը  Գործակալության պաշտոնական կայքում: Տվյալ դեպքում էլեկտրոնային անհատական ​​վարչաիրավական ակտի հետ կապված ժամկետի  հաշվարկը սկսվում է դրա հրապարակումից անմիջապես հետո։
8. Քաղաքացիական ակտի գրառումն ուժի մեջ է մտնում գրանցման պես, բացառությամբ Վրաստանի օրենսդրությամբ նախատեսված դեպքերի: Քաղաքացիական ակտի գրառումը, բացառությամբ ծննդյան և որդեգրման քաղաքացիական ակտերի գրառումների, Վրաստանի արդարադատության նախարարի հրամանով որոշված ​​դեպքերում կարող է հրապարակվել Գործակալության պաշտոնական կայքում։ 
2012 թվականի մայիսի 25-ի Վրաստանի № 6301 օրենք – կայք, 12.06.2012թ.
2018 թվականի հունիսի 6-ի Վրաստանի № 2475 օրենք – կայք, 21.06.2018թ.
2021 թվականի մարտի 30-ի Վրաստանի № 418 օրենք – կայք, 13.04.2021թ.

Հոդված 12. Տեղեկությունների հարցում
Բոլոր ֆիզիկական և իրավաբանական անձինք, ինչպես նաև վարչական մարմինները պարտավոր են քաղաքացիական  ակտերի գրանցման մարմնին ներկայացնել սույն օրենքով նախատեսված լիազորությունների իրականացման համար անհրաժեշտ, նրա կողմից պահանջված ցանկացած տեղեկություն (այդ թվում՝ անձնական տվյալներ պարունակող):

Հոդված 13. Անունը և ազգանունը գրառելու կարգը
Քաղաքացիական ակտի գրառման և քաղաքացիական ակտի գրանցման վկայականում անվան և ազգանվան գրառումն իրականացվում է Վրաստանի արդարադատության նախարարի հրամանով սահմանված կարգով։

 Հոդված 14. Գործավարության լեզուն
Սույն օրենքով նախատեսված լիազորություններն իրականացնելիս քաղաքացիական ակտերի գրանցման մարմնում գործավարությունն իրականացվում է Վրաստանի պետական ​​լեզվով։

 Հոդված 15. Բացարկելը
1. Վրաստանի ընդհանուր վարչական օրենսգրքի 92-րդ հոդվածով նախատեսված բացարկման հիմքերի առկայության դեպքում բացարկի մասին դիմումը քննարկում   և Գործակալության տարածքային ծառայության իրավազոր անձի բացարկի կամ ինքնաբացարկի հարցը  որոշում է Գործակալության նախագահը։
2. Բացարկի մասին դիմումը բավարարելու դեպքում Գործակալության նախագահի որոշմամբ գործը քննարկման է փոխանցվում Գործակալության այլ տարածքային ծառայության:
3. Հյուպատոսական պաշտոնատար անձի բացարկման կարգն ու պայմանները սահմանվում են Վրաստանի արդարադատության նախարարի և Վրաստանի արտաքին գործերի նախարարի համատեղ հրամանով:

 Հոդված 16. Դիմումի քննարկման ժամկետը
1. Քաղաքացիական ակտերի գրանցման մարմինն իր իրավազորության մեջ գտնվող հարցերի վերաբերյալ դիմումը քննարկում է Վրաստանի ընդհանուր վարչական օրենսգրքով սահմանված ժամկետում, եթե այլ բան նախատեսված չէ Վրաստանի օրենսդրությամբ:
2. Քաղաքացիական ակտերի գրանցման մարմնի իրավասությանը վերապահված  գործողություն կատարելը կամ վարչաիրավական ակտ հրապարակելը մերժելու նախապայմանի առկայության դեպքում դիմումի քննարկման համար Վրաստանի օրենսդրությամբ սահմանված վերջնաժամկետը կարող է  երկարաձգվել դիմումատուի պահանջով և վարչական վարույթին մասնակցող բոլոր շահագրգիռ կողմերի համաձայնությամբ, եթե ժամկետի երկարաձգումն անհրաժեշտ է այնպիսի փաստաթուղթ ներկայացնելու համար, որը կարող է նպաստել դիմումատուի պահանջի բավարարմանը: Վերջնաժամկետի երկարաձգման վերաբերյալ քաղաքացիական  ակտերի գրանցման մարմինը կայացնում է պատճառաբանված որոշում։
3. Քաղաքացիական ակտերի գրանցման մարմինը դիմումի քննարկումը երկարաձգում է ողջամիտ ժամկետով: Դիմումի քննարկման ընդհանուր ժամկետը չպետք է գերազանցի 6 ամիսը։
4. Սույն հոդվածի 2-րդ կետով սահմանված կարգը չի սահմանափակում քաղաքացիական  ակտերի գրանցման մարմնի իրավունքը՝ Վրաստանի օրենսդրությամբ սահմանված կարգով սեփական նախաձեռնությամբ, երկարաձգելու վարչական վարույթի ժամկետը։

 Հոդված 17. Դիմումի քննարկման կասեցումը
Քաղաքացիական ակտերի գրանցման մարմինն իրավասու է պատճառաբանված որոշմամբ կասեցնել դիմումի քննարկումը, եթե նույն հարցով դատարանում վարույթ է ընթանում։ Դիմումի քննարկումը կասեցվում է մինչև դատարանի վճիռն օրինական ուժի մեջ մտնելը։

 Հոդված 18. Հարցման մերժումը
1. Դիմումի քննարկման ընթացքում, մինչև որոշման կայացումը, դիմողն իրավունք ունի հրաժարվել իր պահանջից։
2. Եթե դիմողը հրաժարվում է իր պահանջից, քաղաքացիական  ակտերի գրանցման մարմինը որոշում է կայացնում դիմումի քննարկումը դադարեցնելու մասին:
3. Սույն հոդվածով նախատեսված կարգը կիրառելի չէ ծննդյան, մահվան, որդեգրման, քաղաքացիական ակտի գրառման մեջ փոփոխություն, ուղղում և լրացում կատարելու, ինչպես նաև քաղաքացիական ակտի գրանցումն անվավեր ճանաչելու մասին դիմումը քննարկելիս:

Հոդված 19. Իրավազոր մարմնի մերժումը
Եթե ​​այլ բան նախատեսված չէ Վրաստանի օրենսդրությամբ, դիմողին կարող են մերժել դիմումը բավարարել հետևյալ դեպքերում.
ա) համապատասխան գործողության կատարում կամ վարչաիրավական ակտի ընդունում է պահանջում ոչ իրավազոր անձը, 
բ) չեն ներկայացվել համապատասխան գործողություն իրականացնելու կամ վարչաիրավական ակտ հրապարակելու համար Վրաստանի օրենսդրությամբ պահանջվող փաստաթղթերը,
գ) նրա պահանջը հակասում է Վրաստանի օրենսդրությանը։

Գլուխ II. Ծննդյան գրանցումը
Հոդված 20. Ծնունդը
Ծնունդը իրավաբանական նշանակություն ունեցող փաստ է, որը ենթակա է պարտադիր գրանցման քաղաքացիական  ակտերի գրանցման մարմնի կողմից։

Հոդված 21. Ծնունդը հաստատող փաստաթղթերը
1. Ծննդյան գրանցման նպատակների համար ծնունդը հաստատող փաստաթղթերն են.
ա) ծննդյան մասին բժշկական տեղեկանքը, 
բ) իրավազոր մարմնի որոշումը որոշակի ժամանակում և իրավիճակում անձի ծննդյան իրավաբանական նշանակություն ունեցող փաստը հաստատելու մասին,
գ) մեկ այլ պետության իրավազոր մարմնի կողմից նույն պետության օրենսդրության հիման վրա տրված ծնունդը հաստատող վկայականը։
2. Վրաստանի արդարադատության նախարարի հրամանով ծննդյան գրանցման նպատակների համար կարող են սահմանվել ծնունդը հաստատող այլ փաստաթղթեր ևս։

Հոդված 22. Ծննդյան գրանցման պայմանները
Քաղաքացիական ակտերի գրանցման մարմինն իրականացնում է Վրաստանի քաղաքացու, Վրաստանում կարգավիճակ չունեցող անձի արտերկրում ծնված երեխայի, ինչպես նաև Վրաստանում ծնված երեխայի ծննդյան գրանցումը:
2012 թվականի մայիսի 25-ի Վրաստանի № 6301 օրենք – կայք, 12.06.2012թ.

Հոդված 23. Ծննդյան գրանցման մասին քաղաքացիական ակտերի գրանցման մարմին դիմելու պարտականությունը
1. Ծննդյան գրանցման վերաբերյալ քաղաքացիական  ակտերի գրանցման մարմին դիմելու պարտականությունը կրում է.
ա) բժշկական հաստատության ղեկավարը կամ նրա կողմից լիազորված անձը, եթե երեխան ծնվել է այս հաստատությունում,
բ) անձը, որն իրավազոր է տրամադրելու ծննդյան մասին բժշկական տեղեկանք, բայց չի չի գտնվում  աշխատանքային հարաբերությունների մեջ որևէ բժշկական հաստատության հետ, եթե նա բուժհաստատությունից դուրս ծննդաբերության ժամանակ օգնություն է ցուցաբերել երեխայի մորը,
գ) երեխայի ծնողը, եթե սույն կետի «ա» և «բ» ենթակետերում նշված անձինք չեն հայտնել երեխայի ծննդյան մասին, ինչպես նաև եթե երեխան ծնվել է բժշկական հաստատությունից դուրս՝ առանց բժշկական տեղեկանք տալու իրավազորություն ունեցող անձի օգնության կամ այլ պետությունում, 
դ) մունիցիպալիտետի համայնքապետի կողմից լիազորված անձը, եթե երեխան ծնվել է բժշկական հաստատությունից դուրս՝ առանց բժշկական տեղեկանք տալու իրավազորություն ունեցող անձի օգնության,
 ե) խնամակալության և հոգաբարձության մարմնի կամ դաստիարակչական գործունեություն իրականացնող հաստատության ղեկավարը, եթե անձը, որի ծնունդը գրանցված չէ, հանդիսանում է այս մարմնի կամ հիմնարկի սան կամ գտնվում է նրա խնամակալության և հոգաբարձության ներքո։
2. Սույն հոդվածի առաջին կետի «ա» և «բ» ենթակետերում նշված անձինք պարտավորություն ունեն  ծննդյան գրանցման համար դիմել քաղաքացիական  ակտերի գրանցման մարմին՝ անկախ այն հանգամանքից՝ այլ անձինք կկատարեն, թե չեն կատարի  այդ պարտավորությունը։
3. Սույն հոդվածի առաջին կետի «ա» և «բ» ենթակետերում նշված անձինք ծննդյան գրանցման հարցով քաղաքացիական ակտերի գրանցման մարմին դիմում են սույն օրենքի 24-րդ հոդվածով սահմանված կարգով, երեխայի ծնվելուց հետո  5 աշխատանքային օրվա ժամկետում։
4. Խնամակալության և հոգաբարձության մարմինը, դաստիարակչական գործունեություն իրականացնող հաստատության ղեկավարը, մունիցիպալիտետի համայնքապետի կողմից լիազորված անձը քաղաքացիական  ակտերի գրանցման մարմին դիմում է սույն օրենքի XII գլխով սահմանված կարգով,  ծննդյան գրանցման բացակայության մասին տեղեկացվելուց կամ առանց բժշկական հաստատությունից դուրս երեխայի ծնվելու մասին բժշկական տեղեկանք տրամադրելու լիազորություն ունեցող անձի օգնության՝ երեխայի ծնվելու մասին ծանուցվելուց հետո, 1 ամսվա ժամկետում։  
5. Երեխայի ծնողը քաղաքացիական  ակտերի գրանցման մարմնին երեխայի ծնվելու կապակցությամբ դիմում է երեխայի ծնվելուց հետո 1 ամսվա ընթացքում: Ծննդյան մասին բժշկական տեղեկանք ներկայացնելու անհնարինության դեպքում երեխայի ծնողը քաղաքացիական  ակտերի գրանցման մարմին դիմում է սույն օրենքի XII գլխով սահմանված կարգով։ 
6. Այլ պետության խնամակալության և հոգաբարձության մարմնի կողմից հյուպատոսական հիմնարկ դիմելու դեպքում ծննդյան գրանցումն իրականացվում է սույն օրենքի 22-րդ հոդվածով նախատեսված պայմանների առկայության դեպքում:
7. Սույն օրենքի 23-րդ, 71-րդ և 72-րդ հոդվածներով նախատեսված դեպքերում մունիցիպալիտետի համայնքապետի  կողմից լիազորված անձն իր գործունեությունն իրականացնում է պետության կողմից քաղաքապետարանին պատվիրակված լիազորությունների շրջանակում, որի իրականացման համար ոլորտային վերահսկողությունը Վրաստանի «Տեղական ինքնակառավարման օրենսգիրք» օրգանական օրենքով սահմանված կարգով իրականացնում է Վրաստանի արդարադատության նախարարությունը։  
2014 թվականի մայիսի 29-ի Վրաստանի №2482 օրենք – կայք, 29.05.2014թ.
2016 թվականի մայիսի 27-ի Վրաստանի №5101 օրենք – կայք, 04.06.2016թ.
2017 թվականի հուլիսի 26-ի Վրաստանի №1263 օրենք – կայք, 29.07.2017թ.

Հոդված 24. Ծննդյան մասին բժշկական տեղեկանք  ներկայացնելը
1. Բուժհաստատության ղեկավարը կամ նրա կողմից լիազորված անձը պարտավոր է ծննդյան մասին բժշկական տեղեկանքը Գործակալություն ներկայացնել միայն էլեկտրոնային տարբերակով: Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման նախարարի և Վրաստանի  արդարադատության նախարարի համատեղ հրամանով նախատեսված դեպքում ծննդյան մասին բժշկական տեղեկանքը կարող է ներկայացվել նյութական ձևով։
2. Ծննդյան մասին բժշկական տեղեկանքի վավերապայմանները, դրա կազմման և ուղարկման կարգը սահմանվում են Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման նախարարի և Վրաստանի  արդարադատության նախարարի համատեղ  հրամանով։ 
3. Ծննդյան մասին բժշկական տեղեկանքը Գործակալություն ուղարկող հիմնարկը/անձը պատասխանատվություն է կրում ուղարկված բժշկական տեղեկանքի ճշտության և ամբողջականության համար, բացառությամբ այն դեպքերի, երբ այն անհնար է լրացնել համապատասխան տեղեկություն ստանալու անհնարինության պատճառով:
4. Եթե սույն հոդվածով նախատեսված բժշկական ծննդյան տեղեկանքն ամբողջությամբ չի պարունակում Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման նախարարի և Վրաստանի  արդարադատության նախարարի համատեղ հրամանով նախատեսված տեղեկությունը, Գործակալությունն իրավազոր է չգրանցել ծնունդը։
2018 թվականի հուլիսի 5-ի Վրաստանի №3075 օրենք – կայք, 11.07.2018թ.

Հոդված 25. Ծննդյան գրանցման ժամանակ երեխայի անվան, ազգանվան և ծննդյան վայրի որոշումը
1. Ծննդյան գրանցման ժամանակ երեխայի անունը, ազգանունը, ծննդյան վայրը որոշելու կարգը սահմանվում է Վրաստանի արդարադատության նախարարի հրամանով։
2. Եթե ծննդյան գրանցման ժամանակ իրավազոր անձը չի հայտարարում երեխային անուն շնորհելու մասին, քաղաքացիական  ակտերի գրանցման մարմինը հատուկ էլեկտրոնային ծրագրի միջոցով երեխային տալիս է անուն՝ Գործակալության տվյալների բազայում գրանցված համապատասխան սեռին բնորոշ անուններից,   պատահական ընտրության սկզբունքով։

Հոդված 26. Երեխայի ծնողների գրանցումը ծննդյան գրանցման ժամանակ
1. Ամուսնացած ծնողներից երեխայի ծագումը որոշվում է ամուսինների համատեղ դիմումով կամ ամուսիններից մեկի դիմումով և երեխայի ծննդյան ու ծնողների ամուսնությունը հաստատող փաստաթղթերով:
2. Հոր մահվան դեպքում երեխան ամուսնացած ծնողների ծնված կհամարվի, եթե  նա ծնվել է հոր մահից ոչ ուշ, քան 10 ամիս հետո:
3. Ամուսնության մեջ չգտնվող ծնողներից երեխայի ծագումը որոշվում է ծնողների համատեղ դիմումով և երեխայի ծնունդը հաստատող փաստաթղթով:
4. Եթե երեխա է ծնվում  չամուսնացած մորից, և չկա ծնողների համատեղ դիմում կամ հայրությունը հաստատելու մասին դատարանի որոշում, ապա երեխայի հոր տվյալները չեն նշվում ծննդյան քաղաքացիական ակտի գրառման մեջ:
5. Ամուսնության մեջ չգտնվող ծնողների դեպքում ծննդյան քաղաքացիական ակտի գրառման մեջ մոր մասին տվյալները նշվում են ծնունդը հաստատող փաստաթղթի և մոր դիմումի հիման վրա, իսկ հոր մասին տվյալները՝ ծնողների համատեղ դիմումի հիման վրա։  Եթե ​​ծննդյան գրանցման պահին մայրը մահացած է, դատարանի կողմից ճանաչվել է անհետ կորած կամ զրկված է ծնողական իրավունքներից, ապա ծննդյան քաղաքացիական ակտի գրառման մեջ մոր մասին տվյալները նշվում են ծնունդը հաստատող փաստաթղթի հիման վրա, իսկ հոր մասին տվյալները՝ հոր դիմումի հիման վրա։
6. Ամուսնության ընթացքում ունեցած երեխան չի համարվի ամուսնացած ծնողներից ծնված, եթե ծննդյան գրանցման ժամանակ ներկայացված լինի երեխայի մոր և նրա ամուսնու համապատասխան դիմումը:
7. Ամուսնության մեջ գտնվող ծնողներից մեկի դիմումի հիման վրա երեխայի ծննդյան գրանցման դեպքում այն ծնողը, առանց որի դիմումի կատարվել է ծննդյան գրանցում, իրավունք ունի այն պահից, երբ նրան հայտնի է դարձել կամ պետք է հայտնի լիներ ծննդյան գրանցման մասին,  1 տարվա ընթացքում վիճարկել ծննդյան քաղաքացիական ակտի գրառման մեջ նշված տվյալները։ Եթե ​​տվյալների բողոքարկման իրավունքի առաջացման պահին երեխայի ծնողն անչափահաս է, ապա բողոքարկման ժամկետը կհաշվվի նրա կողմից չափահասության հասնելուց հետո:
2015 թվականի մարտի 20-ի Վրաստանի № 3347 օրենք – կայք, 31.03.2015թ.

Հոդված 27. Անձնական համար շնորհելը
1. Անձնական համարը անձի եզակի անձը նույնականացնող տվյալ է, որի փոփոխությունն անթույլատրելի է, բացառությամբ Վրաստանի օրենսդրությամբ ուղղակիորեն նախատեսված դեպքերի։
2. Անձին անձնական համար տրվում է ծննդյան գրանցման ժամանակ և «Վրաստանի քաղաքացիների և Վրաստանում բնակվող օտարերկրացիների գրանցման, անձը հաստատող (կացության) վկայական  և Վրաստանի քաղաքացու անձնագիր հատկացնելու կարգի մասին» Վրաստանի օրենքով սահմանված դեպքերում։  Անձնական համարի հատկացման կարգը սահմանվում է Վրաստանի արդարադատության նախարարի հրամանով։
3. Վրաստանի արդարադատության նախարարի և Վրաստանի արտաքին գործերի նախարարի համատեղ հրամանով նախատեսված դեպքում ծննդյան գրանցումը կարող է իրականացվել առանց անձնական համար հատկացնելու։
2014 թվականի մայիսի 29-ի Վրաստանի №2482 օրենք – կայք, 29.05.2014թ.

Հոդված 28. Գտած երեխայի ծննդյան գրանցումը
1. Գտած երեխայի ծննդյան գրանցման հիմք է հանդիսանում խնամակալության և հոգաբարձության մարմնի դիմումը ծննդի գրանցման վերաբերյալ: Դիմումում պետք է նշված լինի երեխայի անունը, ազգանունը, ծննդյան ենթադրյալ ամսաթիվը, ամիսը, տարեթիվը և վայրը։
2. Սույն հոդվածի առաջին կետում նշված դիմումին պետք է կցվի բժշկական եզրակացությունը երեխայի տարիքը որոշելու մասին:

Հոդված 29. Մահացած ծնվածի ծննդյան գրանցումը
1. Մահացած ծնվածի ծննդյան գրանցումն իրականացվում է ծննդյան գրանցման համար սույն օրենքով սահմանված կարգով: Մահացած ծնվածի մահվան գրանցում չի իրականացվում։
2. Ծննդյան քաղաքացիական ակտի գրառման մեջ մահացած ծնվածի անունն ու ազգանունը չի նշվում:

Հոդված 30. Արտամարմնային բեղմնավորման արդյունքում ծնված երեխայի ծննդյան գրանցումը
Արտամարմնային բեղմնավորման արդյունքում ծնված երեխայի ծննդյան գրանցումն իրականացվում է սույն օրենքի, «Առողջության պաշտպանության մասին» Վրաստանի օրենքի և Վրաստանի արդարադատության նախարարի հրամանի համաձայն։

Գլուխ III.  Հայրությունը որոշելու գրանցումը

Հոդված 31. Հայրությունը որոշելը 
Հայրությունը որոշելը անձին երեխայի հայր ճանաչելու իրավական նշանակություն ունեցող փաստ է, որի գրանցումն իրականացնում է քաղաքացիական  ակտերի գրանցման մարմինը՝ իրավազոր անձի դիմումի կամ դատարանի որոշման հիման վրա։

Հոդված 32.  Հայրությունը որոշելու գրանցման մասին քաղաքացիական ակտերի գրանցման մարմին դիմելու լիազորությունը 
1.  Հայրությունը որոշելու գրանցման վերաբերյալ քաղաքացիական  ակտերի գրանցման մարմին դիմելու իրավունք ունեն.
ա) երեխայի ծննդյան պահին ամուսնության մեջ չգտնվող ծնողները համատեղ,  
բ) երեխան (մեծահասակության հասնելուց հետո), նրա ծնողներից մեկը, խնամակալը կամ հոգաբարձուն, եթե հայրությունը որոշված է դատարանի որոշումով,
գ) երեխայի հայրը, եթե երեխան անչափահաս է, իսկ մայրը` մահացած է, դատարանի կողմից ճանաչվել է անհայտ կորած կամ ծնողական իրավունքներից զրկված է։
2. Հայրություն որոշելու մասին  ծնողների համատեղ դիմումը, կապված դեռ չծնված երեխայի հետ, կարող է ներկայացվել մոր հղիության ընթացքում։ Այս դեպքում հայրությունը որոշելը գրանցելու համար անհրաժեշտ չէ ծնողների նոր դիմում ներկայացնել, եթե նախորդ դիմումը հետ չի կանչվել ծնողներից մեկի կամ երկուսի կողմից:
3. Հայրությունը որոշելու գրանցումն իրականացվում է, եթե.
ա) երեխան, ում համար պետք է կատարվի  հայրությունը որոշելու գրանցում, Վրաստանի քաղաքացի է, Վրաստանում կացության թույլտվություն ունեցող անձ է, ծնվել է Վրաստանում, կամ եթե նրա ծնունդը գրանցված է Վրաստանի իրավազոր մարմնի կողմից,
բ) անչափահաս երեխայի ծնողներից մեկը Վրաստանի քաղաքացի է կամ Վրաստանում մշտական ​​կացության թույլտվություն ունեցող անձ, 
գ) հայրություն որոշելու մասին որոշում է կայացրել Վրաստանի դատարանը, 
դ) հայրությունը որոշելու մասին որոշումը կայացրել է այլ պետության դատարան և ճանաչվել է Վրաստանի օրենսդրությամբ սահմանված կարգով։
2015 թվականի մարտի 20-ի Վրաստանի № 3347 օրենք – կայք, 31.03.2015թ.

Հոդված 33. Դատարանի որոշումը հայրություն որոշելու մասին
1. Դատարանը իր որոշումը, հայրությունը որոշելու մասին օրինական ուժի մեջ մտնելուց հետո, 5 աշխատանքային օրվա ընթացքում ուղարկում է քաղաքացիական ակտերի գրանցման մարմին՝ ըստ որոշումը կայացնելու վայրի։
2. Հայրությունը որոշելու մասին դատարանի կողմից ներկայացված որոշման հիման վրա քաղաքացիական  ակտերի գրանցման մարմինն իրականացնում է հայրությունը որոշելու գրանցումը և համապատասխան փոփոխություն կատարում ծննդյան քաղաքացիական ակտի գրառման մեջ:
3. Դատարանի որոշման հիման վրա հայրությունը որոշելու գրանցման կարգը սահմանվում է Վրաստանի արդարադատության նախարարի հրամանով, եթե այլ բան նախատեսված չէ սույն օրենքով։

Հոդված 34. Հայրությունը որոշելու հատուկ կարգը
1. Եթե ծննդյան քաղաքացիական ակտի գրառման մեջ  որպես երեխայի հայր նշված է նրա կենսաբանական հայրը չհանդիսացող անձ, քաղաքացիական ակտերի գրանցման մարմինն իրավազոր է հայրությունը որոշելու գրանցումն իրականացնել ծննդյան քաղաքացիական ակտի գրառման մեջ որպես ծնող նշված անձանց և կենսաբանական հոր համատեղ պահանջով կամ  դատարանի որոշման հիման վրա։
2. Եթե ծննդյան քաղաքացիական ակտի գրառման մեջ երեխայի հոր տվյալներն ընդգրկված են հայրություն որոշելու մասին դատարանի որոշման կամ հայրությունը որոշելու քաղաքացիական ակտի գրառման հիման վրա, հայրությունը որոշելու    գրանցումը հնարավոր է միայն դատարանի որոշմամբ, բացառությամբ այն դեպքի, երբ հայրությունը որոշելու գրանցումն իրականացվել է  երեխայի ծննդյան գրանցման ժամանակ։ 
3. Սույն հոդվածի առաջին կետով սահմանված կարգով հայրությունը որոշելու գրանցման դեպքում երեխայի ծննդյան գրանցման ժամանակ կազմված հայրությունը որոշելու քաղաքացիական ակտի գրառումն անվավեր է համարվում:

Հոդված 35. Չափահասի անձի նկատմամբ հայրությունը որոշելու գրանցումը
1. Չափահասի նկատմամբ հայրությունը որոշելու գրանցում, ինչպես նաև նրա ազգանունը փոփոխում թույլ է տրվում   միայն այս անձի համաձայնությամբ, իսկ եթե այս անձը դատարանի կողմից հայտնի է որպես աջակցություն ստացող՝ դատարանի որոշման հիման վրա:
2. Սույն հոդվածի առաջին կետով նախատեսված համաձայնությունը չի պահանջվում, եթե հայրությունը որոշելու գրանցումն իրականացվում է դատարանի որոշման հիման վրա:
3. Չափահաս անձի նկատմամբ հայրությունը որոշելու գրանցման ժամանակ չի թույլատրվում փոխել նրա ազգանունը, եթե այդ անձի նկատմամբ ընթանում է քրեական հետապնդում, այդ թվում՝ եթե այդ անձը հետախուզվում է Վրաստանի կամ այլ պետության իրավապահ մարմինների կամ Միջազգային քրեական ոստիկանության կազմակերպության (Ինտերպոլ) կողմից, բացառությամբ այն դեպքի, երբ հայրությունը որոշելու հետ անձի ազգանունը փոխելու մասին նշված է դատարանի որոշման մեջ։ 
2015 թվականի մարտի 20-ի Վրաստանի №3347 օրենք – կայք, 31.03.2015թ.
2018 թվականի ապրիլի 18-ի Վրաստանի № 2149 օրենք – կայք, 01.05.2018թ.

Հոդված 36. Աջակցություն ստացողի հայրությունը որոշելը 
Եթե ​​երեխայի հայրը հայտնի է որպես աջակցություն ստացող,  հայրությունը որոշելու գրանցումը թույլատրվում է միայն դատարանի որոշման հիման վրա:
2015 թվականի մարտի 20-ի Վրաստանի №3347 օրենք – կայք, 31.03.2015թ.

Հոդված 37. Հայրությունը որոշելը ծննդյան գրանցման ժամանակ 
Եթե ​​ծննդյան գրանցման ժամանակ անձը ճանաչվել է երեխայի հայր, հայրությունը որոշելու գրանցում չի իրականացվում։

Հոդված 38.  Հայրությունը որոշելու գրանցման ժամկետը
 Հայրությունը որոշելու գրանցումն իրականացվում է դիմումը ներկայացնելուց հետո 1 աշխատանքային օրվա ընթացքում։

Հոդված 39. Հայրությունը որոշող քաղաքացիական ակտն անվավեր ճանաչելը
Հայրությունը որոշելու մասին քաղաքացիական ակտի գրառումն անվավեր կհամարվի, եթե դատարանը պարզի, որ հայրություն որոշելու քաղաքացիական ակտի գրառման մեջ որպես երեխայի հայր նշված անձը նրա հայրը չէ։

Գլուխ IV. Որդեգրման գրանցումը

Հոդված 40. Որդեգրման գրանցման հիմքը
Որդեգրումն իրավաբանական նշանակություն ունեցող փաստ է, որի գրանցումն իրականացնում է քաղաքացիական ակտերի գրանցման մարմինը դատարանի որոշման հիման վրա։
2017 թվականի մայիսի 4-ի Վրաստանի №749 օրենք – կայք, 24.05.2017թ.

Հոդված 41. Որդեգրման գրանցման վերաբերյալ քաղաքացիական ակտերի գրանցման մարմին դիմելու իրավազորությունը
Որդեգրման գրանցման համար քաղաքացիական ակտերի գրանցման մարմին դիմելու իրավունք ունի որդեգրողը, չափահաս և գործունակ որդեգրյալը, ինչպես նաև խնամակալության և հոգաբարձության մարմինը։  

Հոդված 42. Որդեգրողի և (կամ) նրա ծնող(ներ) ի մասին տվյալների փոփոխումը
1. Որդեգրման գաղտնիության պահպանությունն ապահովելու նպատակով որդեգրված անձի անունը, ազգանունը, ծննդյան վայրը, ծննդյան ամսաթիվը, ամիսը, տարեթիվը, անձնական համարը և նրա ծնողի (ծնողների) մասին տվյալների փոխարինումը որդեգրողի (որդեգրողների) մասին տվյալներով իրականացվում է դատարանի որոշման հիման վրա, որդեգրման գրանցման ժամանակ։
2. Որդեգրված անձի և (կամ) նրա ծնող (ներ)ի մասին տվյալները փոխելու դեպքում որդեգրողի ծննդյան քաղաքացիական ակտի գրառման մեջ կատարվում են համապատասխան փոփոխություններ, բացառությամբ սույն հոդվածի 3-րդ կետով նախատեսված ծննդյան վերագրանցման դեպքի:
3. Որդեգրման մասին տվյալ(ներ)ի փոփոխման դեպքում կատարվում է որդեգրվածի  ծննդյան վերագրանցում, եթե այլ բան սահմանված չէ դատարանի որոշմամբ:
4. Մինչև 18 տարեկան որդեգրված անձանց անձնական համարը կփոխվի դատարանի որոշմամբ։ Այս դեպքում կիրականացվի որդեգրվածի ծննդյան վերագրանցում։
2012 թվականի մայիսի 25-ի Վրաստանի № 6301 օրենք – կայք, 12.06.2012թ.
2017 թվականի մայիսի 4-ի Վրաստանի № 749 օրենք – կայք, 24.05.2017թ.

Հոդված 43. Որդեգրման գրանցումը ծննդյան քաղաքացիական ակտի գրառման բացակայության դեպքում
1. Եթե մինչև որդեգրման գրանցումը պարզվի, որ քաղաքացիական ակտերի տվյալների բազայում որդեգրված անձի ծննդյան քաղաքացիական ակտի գրառումը պահպանված չէ և անհնար է իրավաբանական նշանակություն ունեցող ծննդյան փաստը որոշել կամ սույն օրենքի 85-րդ հոդվածով նախատեսված վերագրանցում իրականացնել, որդեգրման գրանցումը կկատարվի որդեգրվածի  ծննդյան գրանցումից հետո։
2. Այն որդեգրվածի որդեգրման դեպքում, որի ծնունդը գրանցված չէ Վրաստանում, և որի նկատմամբ անհնար է հաստատել ծննդյան իրավաբանական նշանակություն ունեցող փաստը կամ վերագրանցումը, որը նախատեսված է սույն օրենքի 85-րդ հոդվածով,  որդեգրման և ծննդյան վերագրանցումն իրականացվում է  դատարանի որոշմամբ որոշված ​​նոր (փոփոխված) տվյալներով։ 
3. Սույն հոդվածի առաջին կետով նախատեսված դեպքում շահագրգիռ անձը պարտավոր է դիմել Գործակալություն՝ իրավաբանական նշանակություն ունեցող ծննդյան փաստը որոշելու կամ սույն օրենքի 85-րդ հոդվածով նախատեսված վերագրանցում իրականացնելու համար։ Սույն կետով սահմանված վարույթի ընթացքում կասեցվում է սույն օրենքի 44-րդ հոդվածի 2-րդ մասով նախատեսված ժամկետը:
2017 թվականի մայիսի 4-ի Վրաստանի №749 օրենք – կայք, 24.05.2017թ.

Հոդված 44. Դատարանի որոշումները որդեգրման և որդեգրումը անվավեր ճանաչելու/որդեգրումը չեղարկելու մասին 
1. Դատարանը որդեգրման մասին իր որոշումը ուղարկում է քաղաքացիական ակտերի գրանցման մարմին` ըստ որոշումը կայացնելու վայրի, իսկ որդեգրումը անվավեր ճանաչելու/որդեգրումը չեղարկելու մասին որոշումը` քաղաքացիական  ակտերի գրանցման մարմին` ըստ  որդեգրման գրանցման վայրի։ Դատարանի որոշումն օրինական ուժի մեջ մտնելու օրվանից հետո, 5 աշխատանքային օրվա ընթացքում ուղարկվում է քաղաքացիական  ակտերի գրանցման մարմին։
2. Քաղաքացիական ակտերի գրանցման մարմինը որդեգրման մասին դատարանի որոշումը կայացնելուց հետո 30-օրյա ժամկետում.
ա) գրանցում  է որդեգրումը, 
բ) դատարանի որոշման հիման վրա կատարում է համապատասխան փոփոխություն (փոփոխություններ) որդեգրվածի ծննդյան քաղաքացիական ակտի գրառման մեջ,
գ) դատարանի որոշման հիման վրա սույն օրենքի 42-րդ և 43-րդ հոդվածներով նախատեսված դեպքերում կատարում է որդեգրվածի  ծննդյան վերագրանցում։ 
2017 թվականի մայիսի 4-ի Վրաստանի №749 օրենք – կայք, 24.05.2017թ.

Հոդված 45. Որդեգրման գրանցումը այլ պետության դատարանի որոշման հիման վրա
Այլ պետության դատարանի որոշման հիման վրա որդեգրման գրանցումն իրականացվում է Վրաստանի Գերագույն դատարանի կողմից սույն որոշումը ճանաչելուց հետո, եթե Վրաստանի միջազգային պայմանագրով կամ համաձայնագրով այլ բան նախատեսված չէ։

Հոդված 46. Որդեգրման քաղաքացիական ակտի գրառումն անվավեր ճանաչելը
1. Որդեգրումն անվավեր ճանաչելու/որդեգրումը չեղարկելու մասին դատարանի որոշումն օրինական ուժի մեջ մտնելու օրվանից անվավեր է համարվում նաև որդեգրման համապատասխան քաղաքացիական ակտի գրառումը։
2. Որդեգրումն անվավեր ճանաչելը/որդեգրումը չեղարկելը հանգեցնում է որդեգրվածի ծննդյան քաղաքացիական ակտի գրառման մեջ  կատարված փոփոխության (փոփոխությունների) անվավերության և այն տվյալների վերականգնման, որոնք սահմանված են դատարանի որոշմամբ​​: Եթե ​​դատարանի որոշմամբ որդեգրվածի տվյալների պահպանման/վերականգնման հարցը չի սահմանված, ապա առկա տվյալները կպահպանվեն, բացառությամբ ծնողների մասին տվյալների։
3. Եթե որդեգրման գաղտնիության պահպանությունն ապահովելու նպատակով որդեգրողի նկատմամբ կազմվել է քաղաքացիական ակտի նոր գրառում, ապա որդեգրումն անվավեր ճանաչելու/որդեգրումը չեղարկելու դեպքում  որդեգրված անձի ծննդյան քաղաքացիական ակտի նոր գրառումը մնում է ուժի մեջ, եթե դատարանի որոշմամբ այլ բան որոշված չէ։ Եթե ​​ծննդյան քաղաքացիական ակտի նոր գրառումը դատարանի որոշմամբ անվավեր է ճանաչվել, ապա վավեր է համարվում  դատարանի որոշմամբ սահմանված ​​ծննդյան քաղաքացիական ակտի գրառումը: Եթե ​​ծննդյան քաղաքացիական ակտի նոր գրառումը դատարանի որոշմամբ անվավեր է ճանաչվել, և չի սահմանվել, թե ծննդյան քաղաքացիական ակտի որ գրառումը պետք է համարվի վավեր, ապա վավեր է համարվում տվյալ ակտի այն գրառումը, որում նշված տվյալները դատարանը վերականգնել է։  
4. Որդեգրման քաղաքացիական ակտի գրառումն անվավեր ճանաչելու դեպքում որդեգրվածը դատարանի որոշման հիման վրա կպահպանի որդեգրման հետ կապված փոփոխված տվյալները, բացառությամբ ծնողների մասին տվյալների:
2017 թվականի մայիսի 4-ի Վրաստանի №749 օրենք – կայք, 24.05.2017թ.

Հոդված 47. Որդեգրման գաղտնիության պահպանումը
1. Թույլ չի տրվում որդեգրման գրանցման տվյալների տրամադրումն առանց կենսաբանական ծնողի, որդեգրողի և չափահաս որդեգրվածների համաձայնության, բացառությամբ օրենքով ուղղակիորեն նախատեսված դեպքերի։
2. Որդեգրողն իրավունք ունի առանց սահմանափակումների ստանալ տեղեկություններ որդեգրման գրանցման մասին:
3. Որդեգրվածն իրավունք ունի առանց սահմանափակումների տեղեկություններ ստանալ որդեգրման գրանցման մասին, եթե որդեգրման արդյունքում նրա ծնողների տվյալները չեն փոխվել։ Որդեգրվածին որդեգրման վկայական տալու կարգն ու պայմանները սահմանվում են Վրաստանի արդարադատության նախարարի հրամանով։
4. Որդեգրման գրանցման տվյալները կարող են տրվել խնամակալության և հոգաբարձության մարմնի պահանջով` քննչական մարմնի որոշման կամ դատարանի որոշման հիման վրա:

Գլուխ V. Ամուսնության գրանցումը

Հոդված 48. Ամուսնության կայացումը
Ամուսնության կայացման համար պարտադիր է քաղաքացիական ակտերի գրանցման մարմնի կողմից դրա գրանցում:

Հոդված 49. Ամուսնության գրանցման վայրը
1. Ամուսնության գրանցումն իրականացվում է ամուսնանալ ցանկացող անձանց ընտրած վայրի համաձայն:
2. Քրեակատարողական հիմնարկում տեղավորված անձի ամուսնության գրանցումը կատարվում է սույն հիմնարկում  հատուկ նշանակված տեղում:
2015 թվականի մայիսի 1-ի Վրաստանի №3559 օրենք – կայք, 18.05.2015թ.

Հոդված 50. Ամուսնության գրանցման պայմանները
Ամուսնության գրանցման համար անհրաժեշտ է ամուսնանալ ցանկացողների ամուսնության տարիքը  և համաձայնությունը։

Հոդված 51. Ամուսնության տարիքը
1. Ամուսնությունը թույլ է տրվում է 18 տարեկանից։
2. (Հանվել է՝ 16.12.2015թ., №4650):
3. Սահմանափակ գործունակութամբ չափահասների ամուսնությունը թույլ է տրվում   խնամակալի նախնական գրավոր համաձայնությամբ, իսկ մերժման կամ համաձայնություն ստանալու անհնարինության դեպքում՝ դատարանի որոշման հիման վրա։
2015 թվականի դեկտեմբերի 16-ի Վրաստանի №4650 օրենք – կայք, 28.12.2015թ.

Հոդված 52. Ամուսնության գրանցումը
1. Ամուսնությունը գրանցելու համար քաղաքացիական   ակտերի գրանցման մարմին պետք է ներկայացվի ամուսնանալ ցանկացողների դիմումը։
2. Ամուսնանալ ցանկացողները դիմում են ներկայացնում քաղաքացիական ակտերի գրանցման մարմին անձամբ կամ ներկայացուցչի միջոցով: Ներկայացուցչական լիազորությունը պետք է հաստատվի Վրաստանի օրենսդրությամբ սահմանված կարգով։
3. Ամուսնանալ ցանկացողներն իրենց դիմումի մեջ պետք է հաստատեն, որ իրենց համար չկան սույն օրենքի 54-րդ հոդվածով նախատեսված ամուսնության համար խոչընդոտող հանգամանքներ, և նրանք գիտեն միմյանց առողջության և ընտանեկան դրության մասին, գիտեն, թե որքան կարևոր է այս ամուսնությունը յուրաքանչյուրի համար, և պետք է նաև նշեն՝ երեխաներ ունեն, թե՝ ոչ։
4. Ամուսնության գրանցումը կատարվում է ամուսնանալ ցանկացող անձանց և առնվազն երկու չափահաս, գործունակ վկաների ներկայությամբ: Թույլ չի տրվում ամուսնություն գրանցել ամուսնանալ ցանկացողի ներկայացուցչի միջոցով։
5. Ամուսնանալ ցանկացող անձանց պահանջով ամուսնության գրանցումը կարող է կատարվել հանդիսավոր իրավիճակում:
6. Ամուսնության գրանցման կարգը սահմանվում է Վրաստանի արդարադատության նախարարի հրամանով։

 Հոդված 53. Ամուսնանալ ցանկացողի կողմից ազգանվան փոփոխումը
1. Ամուսնությունը գրանցելիս ամուսիններն իրավունք ունեն որպես ընդհանուր ազգանուն ընտրել իրենցից որևէ մեկի ազգանունը, ինչպես նաև երկուսն էլ կամ նրանցից մեկը կարող է/են ընտրել իր ազգանվան և ամուսնու ազգանվան միացման արդյունքում ստացած ազգանունը։  
2. Ամուսնություն գրանցելիս   թույլ չի տրվում համատեղել ամուսինների ազգանունները, եթե մինչ ամուսնությունը նրանցից մեկի ազգանունը երկու բաղադրիչից է կազմված (կրկնակի ազգանուն):
21. Թույլ չի տրվում նաև ամուսնության գրանցման ժամանակ փոխել անձի ազգանունը, եթե նրա նկատմամբ քրեական հետապնդում է իրականացվում, այդ թվում՝ եթե այդ անձը հետախուզվում է Վրաստանի կամ այլ պետության իրավապահ մարմինների կամ Միջազգային քրեական ոստիկանության կազմակերպության (Ինտերպոլ) կողմից: Այս դեպքում կատարվում է միայն ամուսնության գրանցում՝ առանց ազգանունը փոխելու։
3. Եթե ամուսնության մեջ գտնվող անձը   առանց ամուսնությունը դադարեցնելու կրկին ամուսնացել է և փոխել է իր ազգանունը, ապա մինչև նրա երկրորդ ամուսնությունն անվավեր ճանաչելը նրա իրական ազգանուն   կհամարվի վերջին գրանցված ամուսնության ակտի գրառման մեջ նշված ազգանունը:
2018 թվականի ապրիլի 18-ի Վրաստանի №2149 օրենք – կայք, 01.05.2018թ.

Հոդված 54. Ամուսնությանը խոչընդոտող հանգամանքները
1. Ամուսնություն    թույլ չի տրվում.
ա) այն անձանց միջև, որոնցից թեկուզ մեկն ամուսնացած է ուրիշի հետ,
բ) ուղիղ վերընթաց կամ վայրընթաց ճյուղի հարազատների միջև,
գ) կենսաբանական և ոչ կենսաբանական քույր-եղբայրների միջև,
դ) որդեգրողի և որդեգրվածի միջև,
ե) այն անձանց միջև, որոնցից թեկուզ մեկն աջակցություն ստացող է, և որոնք չեն կնքել Վրաստանի քաղաքացիական օրենսգրքի 1172-րդ հոդվածի 2-րդ մասով նախատեսված ամուսնության պայմանագիր։
2. Սույն հոդվածի առաջին կետի «բ»-«դ» ենթակետերը կիրառվում են նաև որդեգրման տալու հետևանքով ազգակցական հարաբերությունները խզելու դեպքում։
2015 թվականի մարտի 20-ի Վրաստանի №3347 օրենք – կայք, 31.03.2015թ.

Գլուխ VI. Ամուսնալուծության գրանցումը

Հոդված 55. Ամուսնալուծության գրանցումը
1. Ամուսնալուծության համար պարտադիր է այն գրանցել քաղաքացիական  ակտերի գրանցման մարմնի կողմից:
2. Ամուսնալուծության գրանցման համար քաղաքացիական  ակտերի գրանցման մարմին պետք է ներկայացվի իրավազոր անձի դիմումը: Ամուսնալուծության գրանցումը կարող է իրականացվել նաև սույն օրենքի 58-րդ հոդվածի համաձայն ներկայացված ամուսնալուծության վերաբերյալ դատարանի որոշման հիման վրա:
3. Քաղաքացիական  ակտերի գրանցման մարմինը կատարում է ամուսնալուծության գրանցում, եթե ամուսիններից մեկը Վրաստանի քաղաքացի է կամ Վրաստանում կացության թույլտվություն ունեցող անձ, ինչպես նաև եթե ամուսնությունը գրանցված է Վրաստանի իրավազոր մարմնի կողմից։
4. Ամուսնալուծության գրանցման կարգը սահմանվում է Վրաստանի արդարադատության նախարարի հրամանով։

Հոդված 56. Ամուսնալուծության գրանցման պահանջով քաղաքացիական ակտերի գրանցման մարմին դիմելու իրավազորությունը
1. Ամուսնալուծության գրանցման պահանջով քաղաքացիական  ակտերի գրանցման մարմին դիմելու իրավունք ունեն.
ա) ամուսնալուծվել ցանկացող ամուսինները համատեղ,
բ) ամուսիններից որևէ մեկը, եթե.
բ.ա) կա ամուսնալուծության վերաբերյալ դատարանի որոշում,
բ) երկրորդ ամուսինը դատարանի կողմից ճանաչվել է անհայտ կորած,
բ․գ) (հանվել է՝ 20.03.2015թ., №3347),
բ.դ) երկրորդ ամուսինը հանցագործություն կատարելու համար դատապարտված է առնվազն 3 տարի ժամկետով ազատազրկման։ 
2. Ամուսնալուծության գրանցման պահանջով քաղաքացիական ակտերի գրանցման մարմին Վրաստանի օրենսդրությամբ նախատեսված դեպքերում կարող է դիմել ամուսնալուծվել ցանկացող ամուսնու (ամուսինների) ներկայացուցիչը: Ներկայացուցչական լիազորությունը պետք է հաստատվի Վրաստանի օրենսդրությամբ սահմանված կարգով։
2015 թվականի մարտի 20-ի Վրաստանի №3347 օրենք – կայք, 31.03.2015թ.

Հոդված 57. Դատապարտված ամուսնու հետ ամուսնալուծության կարգը 
1. Դատապարտված ամուսնու հետ ամուսնալուծության գրանցումն իրականացվում է, եթե ամուսինների միջև վեճ չկա համատեղ գույքը բաժանելու, ոչ աշխատունակ ամուսնու օգտին ալիմենտ վճարելու վերաբերյալ կամ կապված ընդհանուր երեխաների հետ:
2. Դատապարտված ամուսնու հետ ամուսնալուծության գրանցումը մերժելու հիմքերի բացակայությունը ստուգելու համար քաղաքացիական ակտերի գրանցման մարմինը դատապարտված ամուսնուն ծանուցում է ամուսնալուծության մասին դիմում ներկայացնելու մասին և ողջամիտ ժամկետ է սահմանում գրավոր պատասխան տալու համար։ 
3. Պատասխանի ներկայացման ժամկետը չպետք է գերազանցի ծանուցումն ուղարկելու օրվանից հետո 1 ամիսը, եթե դատապարտված ամուսինը պատիժ է կրում Վրաստանում։ Եթե ​​դատապարտված ամուսինը գտնվում է այլ պետության կալանավայրում, ապա նշված ժամկետը չպետք է գերազանցի 6 ամիսը՝ ծանուցումն ուղարկելու օրվանից։
4. Եթե դատապարտված ամուսինը դիմում չի ներկայացնում սույն հոդվածի առաջին կետով նախատեսված ամուսինների միջև վեճի բացակայության մասին կամ սահմանված ժամկետում գրավոր պատասխան չի ներկայացնում,  քաղաքացիական ակտերի գրանցման մարմինը գրանցում է ամուսնալուծությունը։ 
2012 թվականի մայիսի 25-ի Վրաստանի №6301 օրենք – կայք, 12.06.2012թ.
2015 թվականի մարտի 20-ի Վրաստանի №3347 օրենք – կայք, 31.03.2015թ.

Հոդված 58. Ամուսնալուծության մասին դատարանի որոշումը
1. Դատարանն ամուսինների ամուսնալուծության մասին որոշումը օրինական ուժի մեջ մտնելուց հետո 5 աշխատանքային օրվա ընթացքում ուղարկում է քաղաքացիական  ակտերի գրանցման մարմին՝ ըստ որոշումը կայացնելու վայրի։
2. Ամուսնալուծության մասին դատարանի որոշման հիման վրա քաղաքացիական ակտերի գրանցման մարմինն իրականացնում է ամուսնալուծության գրանցում` անկախ սույն որոշման օրինական ուժի մեջ մտնելու ամսաթվից:
3. Քաղաքացիական  ակտերի գրանցման մարմինն իրավասու է չգրանցել ամուսնալուծությունը, եթե ամուսնալուծության վերաբերյալ դատարանի որոշմամբ պարզված ​​չէ յուրաքանչյուր ամուսնու անձնական համարը (այսպիսինի առկայության դեպքում), անունը, ազգանունը, ծննդյան ամսաթիվը, ամիսը, տարեթիվը, ամուսնության գրանցման ամսաթիվը կամ գրանցող մարմնի անվանումը։
4. Դատարանի որոշման հիման վրա ամուսնալուծության գրանցման կարգը սահմանվում է Վրաստանի արդարադատության նախարարի հրամանով, եթե այլ բան նախատեսված չէ սույն օրենքով։
2018 թվականի հունիսի 27-ի Վրաստանի №2636 օրենք - կայք, 07.06.2018թ.

Հոդված 59. Ամուսնալուծության դեպքում ամուսնու կողմից ազգանվան պահպանումը և  մինչամուսնական ազգանվան վերադարձնելը

1. Ամուսինը, որը փոխել է իր ազգանունը ամուսնության արդյունքում, իրավունք ունի ամուսնալուծության գրանցման ժամանակ որոշել կրել ամուսնության արդյունքում փոխված ազգանունը նույնիսկ ամուսնալուծությունից հետո: Բացի այդ, նա կարող է պահանջել վերադարձնել իր մինչամուսնական ազգանունը ամուսնալուծության գրանցման ժամանակ կամ ավելի ուշ։
2. Չի թույլատրվում փոխել անձի ազգանունը ամուսնալուծություն գրանցելիս, եթե նրա նկատմամբ քրեական հետապնդում է իրականացվում, այդ թվում՝ եթե այդ անձը հետախուզվում է Վրաստանի կամ այլ պետության իրավապահ մարմինների կամ Միջազգային քրեական ոստիկանության կազմակերպության (Ինտերպոլ) կողմից։   Այս դեպքում գրանցվում է միայն ամուսնալուծությունը՝ առանց ազգանունը փոխելու։ Նշված սահմանափակումը չի տարածվում այն ​​դեպքի վրա, երբ ամուսնալուծության գրանցումն իրականացվում է դատարանի որոշման հիման վրա և ամուսնալուծության ժամանակ ամուսնու/ամուսինների կողմից ազգանվան փոփոխությունը նշված է դատարանի որոշման մեջ։
2018 թվականի ապրիլի 18-ի Վրաստանի №2149 օրենք – կայք, 01.05.2018թ

 Հոդված 60. Ամուսնալուծության գրանցման ժամկետը
1. Սույն օրենքի 56-րդ հոդվածի առաջին կետի «ա» – «բ․բ» ենթակետերով նախատեսված դեպքերում ամուսնալուծության գրանցումն իրականացվում է դիմումը ներկայացնելուց հետո 5 աշխատանքային օր անցնելուն պես, եթե այս ժամկետում ամուսնալուծությունից չի հրաժարվի դիմումը ներկայացնող ամուսինը,  իսկ համատեղ դիմում ներկայացնելիս՝ առնվազն ամուսիններից մեկը։ 
2. Առնվազն 3 տարի ժամկետով դատապարտված ամուսնու հետ ամուսնալուծության գրանցումը կատարվում է սույն օրենքի 57-րդ հոդվածով նախատեսված պատասխանը ստանալուց հետո 2 աշխատանքային օրվա ընթացքում, իսկ պատասխանը քաղաքացիական  ակտերի գրանցման մարմնի կողմից սահմանված ժամկետում չներկայացնելու դեպքում` սույն ժամկետը լրանալուց հետո 2 աշխատանքային օրվա ընթացքում:
2012 թվականի մայիսի 25-ի Վրաստանի №6301 օրենք – կայք, 12.06.2012թ.
2015 թվականի մարտի 20-ի Վրաստանի №3347 օրենք – կայք, 31.03.2015թ.

Հոդված 61. Ամուսնության դադարեցման պահը
Ամուսնալուծության դեպքում ամուսնությունը համարվում է դադարեցված ամուսնալուծության գրանցման պահից։

Գլուխ VII. Անվան և (կամ) ազգանվան փոփոխության գրանցումը

Հոդված 62. Անունը և (կամ) ազգանունը փոխելու իրավունքը
1. Վրաստանի քաղաքացին, ինչպես նաև Վրաստանում քաղաքացիություն չունեցող անձը, ում ծնունդը գրանցված է Վրաստանում (բացառությամբ սույն օրենքի 85-րդ հոդվածի համաձայն կատարված ծննդյան գրանցման), իրավունք ունեն փոխել իրենց անունը և (կամ) ազգանունը։
2. Անունը և (կամ) ազգանունը փոխելու համար պարտադիր է քաղաքացիական ակտերի գրանցման մարմնի կողմից անվան և (կամ) ազգանվան փոփոխության գրանցում:
3. Անվան և (կամ) ազգանվան փոփոխության գրանցման հիմք է հանդիսանում իրավազոր անձի դիմումը և սույն գլխով նախատեսված հանգամանքների առկայությունը:
2012 թվականի մայիսի 25-ի Վրաստանի №6301 օրենք – կայք, 12.06.2012թ.

Հոդված 63. Անգործունակ կամ սահմանափակ գործունակությամբ անձի անվան և (կամ) ազգանվան փոփոխությունը
1. 16-ից 18 տարեկան անչափահասի անունը և (կամ) ազգանունը թույլ է  տրվում   փոխել  տվյալ անձի պահանջով և նրա ծնող(ների) կամ այլ օրինական ներկայացուցչի համաձայնությամբ:
2. Մինչև 16 տարեկան անչափահասի անվան և (կամ) ազգանվան փոփոխությունն իրականացվում է նրա ծնողների համաձայնությամբ: Ծնողների միջև անհամաձայնության դեպքում դատարանն է որոշում անչափահասի անվան և (կամ) ազգանվան փոփոխության հարցը՝  նրա շահերի նախատեսմամբ։
3. Ամուսնության մեջ չգտնվող մոր կողմից սույն գլխով սահմանված կարգով ազգանունը փոխելիս, ինչպես նաև այն ծնողի կողմից ազգանունը փոխելիս, որի ազգանունը  կրում է իր անչափահաս երեխան,  և ծնողները տարբեր ազգանուններ ունեն, մինչև 10 տարեկան անչափահասի ազգանունը կփոխվի՝ ծնողի ազգանվան փոփոխության հետ մեկտեղ։ 
4. Եթե լրացել է անչափահասի 10 տարին,   նրա անունը և (կամ) ազգանունը կարող է փոխվել միայն նրա համաձայնությամբ:
5. Աջակցություն ստացողի անվան ու (կամ) ազգանվան փոփոխությունը թույլ է տրվում   նրա պահանջով և աջակցողի օգնությամբ, եթե այլ բան սահմանված չէ դատարանի որոշմամբ:
6. Սահմանափակ գործունակ չափահաս անձի անվան ու (կամ) ազգանվան փոփոխությունը թույլ է  տրվում   տվյալ անձի պահանջով և նրա խնամակալի համաձայնությամբ:
2015 թվականի մարտի 20-ի Վրաստանի №3347 օրենք – կայք, 31.03.2015թ.

Հոդված 64. Անվան և ազգանվան փոփոխության պայմանները
1. Չափահաս անձն իրավունք ունի իր ցանկությամբ փոխել իր անունը միայն մեկ անգամ, եթե այլ բան նախատեսված չէ օրենքով։
2. Անձը կարող է փոխել իր ազգանունը և ստանալ.
ա) ծնողների միացված ազգանունը,
բ) ուղիղ վերընթաց ճյուղի ազգականներից որևէ մեկի (ներառյալ չորրորդ սերնդի ազգականների (տատի/պապի տատի և պապի)) ազգանունը, 
գ) սեփական ազգանունը և սույն կետի «բ» ենթակետով նախատեսված ուղիղ վերընթաց ճյուղի ազգականներից մեկի ազգանունը համադրելու արդյունքում ստացված ազգանունը, 
դ) փաստացի խնամակալի ազգանունը,
ե) որդեգրողի ազգանունը,
զ) մինչամուսնական ազգանունը, եթե նա չի վերադարձրել այս ազգանունը ամուսնության դադարեցման պահին,
է) հոր ազգանունը` սույն օրենքի III գլխով սահմանված կարգով հայրություն որոշելիս,
ը) պատմական ազգանունը՝ սույն օրենքի 65-րդ հոդվածով սահմանված կարգով,
թ) այլ պետության լիազոր մարմնի կողմից նրան տրված ազգանունը։
3. Սույն հոդվածի 2-րդ կետի «թ» ենթակետով նախատեսված պայմանի առկայության դեպքում հնարավոր է փոխել անձի ազգանունը, եթե նրա ծննդյան քաղաքացիական ակտը գրանցված է Վրաստանում, և այլ պետության իրավազոր մարմնի կողմից այդ անձին այլ ազգանուն շնորհելուց հետո նա ստացել է Վրաստանի քաղաքացիություն։ 
4. Չափահաս անձը սույն հոդվածի 2-րդ մասի «ա»-«դ» և «ը» ենթակետերով նախատեսված որևէ հիմքով իրավունք ունի փոխել իր ազգանունը միայն մեկ անգամ, եթե այլ բան նախատեսված չէ սույն օրենքով:
5. Եթե վերացվել է սույն օրենքի 35-րդ հոդվածի 3-րդ կետով, 53-րդ հոդվածի 21 կետով կամ 59-րդ հոդվածի 2-րդ կետով նախատեսված ազգանվան փոփոխության սահմանափակման հիմքը, անձն իրավունք ունի ազգանվան փոփոխության պահանջ ներկայացնել  սույն օրենքով սահմանված ընդհանուր կանոններին համապատասխան:
2014 թվականի մայիսի 29-ի Վրաստանի №2482 օրենք – կայք, 29.05.2014թ.
Վրաստանի Սահմանադրական դատարանի 2016 թվականի օգոստոսի 4-ի Որոշում №2/4/570 – կայք, 11.08.2016թ.
2017 թվականի դեկտեմբերի 14-ի Վրաստանի №1725 օրենք – կայք, 25.12.2017թ.
2018 թվականի ապրիլի 18-ի Վրաստանի №2149 օրենք – կայք, 01.05.2018թ.

Հոդված 65. Պատմական ազգանվան վերականգնումը
1. Անձը կարող է պահանջել վերականգնել իր պատմական ազգանունը, եթե ապացույցների համակցությամբ հաստատվում է, որ նրա ազգանունն առաջացել է այլ ազգանվան փոխակերպման կամ իր պատմական ազգանվան ներկայացուցչի կողմից այլ ազգանուն ընդունելու արդյունքում։
2. Այլ ապացույցների հետ մեկտեղ, պատմական ազգանվան վերականգնումը կարող է հիմնված լինել նաև հիմնավորված գիտական ​​ենթադրության վրա, որն ապացուցում է սույն հոդվածի առաջին կետում նշված հանգամանքների առկայությունը։
3. Պատմական ազգանվան վերականգնման կարգը սահմանվում է Վրաստանի արդարադատության նախարարի հրամանով։

Հոդված 66. Ազգանվան օրինական ճանաչումը
1. Անձի անձը հաստատող կամ այլ փաստաթղթերում նշված ազգանունը, որը չի համապատասխանում նրա ծննդյան քաղաքացիական ակտի գրառման մեջ նշված ազգանվանը, կարող է օրինական ճանաչվել, եթե ծննդյան քաղաքացիական ակտի գրառման մեջ նշված ազգանվանը վերադառնալը (անձը հաստատող փաստաթուղթ կամ այլ փաստաթղթեր ստանալը)  կապված է  անհամաչափ ծախսերի և ջանքերի հետ:
2. Ազգանվան օրինական ճանաչումը թույլ է  տրվում է, եթե մինչև սույն օրենքն ուժի մեջ մտնելը առնվազն 5 տարվա ընթացքում  անձն ունեցել է անձը հաստատող փաստաթուղթ կամ որևէ այլ պաշտոնական փաստաթուղթ ազգանունով, որը չի համապատասխանում նրա ծննդյան քաղաքացիական ակտի գրառման մեջ նշված ազգանվանը։ 
2012 թվականի մայիսի 25-ի Վրաստանի №6301 օրենք – կայք, 12.06.2012թ.

Հոդված 67. Ազգանունը որոշելը
1. Անձին, որի ծննդյան քաղաքացիական ակտի գրառման մեջ չի նշված ազգանունը, իր ցանկությամբ կարող է տրվել ուղիղ վերընթաց ճյուղի ազգականի ազգանունը կամ մեկ այլ ազգանուն, որը նա օգտագործել է սույն օրենքի ուժի մեջ մտնելուց առնվազն 5 տարի առաջ, որը պետք է հաստատվի նրա անունով կազմված փաստաթղթերով և այլ ապացույցներով:
2. Սույն հոդվածի առաջին կետի հիման վրա ազգանուն որոշելու անհնարինության դեպքում անձին կարող է սահմանվել իր կամ ուղիղ վերընթաց ճյուղի ազգականի  անունից բխող ազգանուն ՝ իր ուզած վերջավորությամբ կամ առանց դրա:

Հոդված 671. Անունը և (կամ) ազգանունը փոփոխելու/ազգանունը որոշելու/ազգանունը օրինական ճանաչելու մասին 16 տարին լրացած անձի դիմումը ներկայացնելը և քննարկելը  
1. 16 տարին լրացած անձը սույն գլխով նախատեսված հիմքով  անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու պահանջով պարտավոր է անձամբ դիմել Գործակալության համապատասխան տարածքային ծառայություն կամ արտերկրում Վրաստանի դիվանագիտական ​​ներկայացուցչություն կամ հյուպատոսական հիմնարկ։  
2. Անունը և (կամ) ազգանունը փոփոխելու/ազգանունը որոշելու/ազգանունը օրինական ճանաչելու հարցը կքննարկի և կորոշի Գործակալության համապատասխան տարածքային ծառայությունը: Անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու հարցը Գործակալության համապատասխան տարածքային ծառայությունը քննարկում է Վրաստանի ընդհանուր վարչական օրենսգրքի VIII գլխով պաշտոնական վարչական վարույթի համար սահմանված կարգով՝ սույն օրենքով սահմանված  առանձնահատկությունների նախատեսմամբ։ 
3. Եթե գործակալության համապատասխան տարածքային ծառայությունում կա ընդամենը 1 աշխատող, ապա անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու հետ կապված վարչական վարույթում բանավոր լսում իրականացնելիս նիստի քարտուղարի լիազորությունը կարող է կատարել նիստի նախագահը։  
4. Շահագրգիռ անձը բանավոր լսում իրականացնելու մասին կարող է ծանուցվել բնակության հասցեին գրավոր ծանուցում ուղարկելով, հեռախոսային հարցազրույցով կամ կարճ տեքստային հաղորդագրություն ուղարկելով կամ էլ. փոստով (առկայության դեպքում) ծանուցում ուղարկելով: Բանավոր լսումների օրվա մասին շահագրգիռ անձը պետք է տեղեկացվի բանավոր լսումից ոչ ուշ, քան 10 օր առաջ:
5. Բանավոր լսման  ժամանակ շահագրգիռ անձը պարտավոր է հիմնավորել իր ներկայացրած փաստաթղթերի հիման վրա անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու  համար սույն գլխով նախատեսված հանգամանքների առկայությունը։
6. Անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու մասին դիմումը կմնա չքննարկված, եթե, չնայած ծանուցումը ստանալուն, շահագրգիռ անձը չներկայանա Գործակալության համապատասխան տարածքային ծառայություն՝ մասնակցելու բանավոր լսմանը:
7. Սույն հոդվածի 1-ին և 6-րդ կետերով նախատեսված անձամբ դիմելու և անձամբ ներկայանալու պարտավորությունները չեն տարածվում ​​անձի վրա, եթե նա ի վիճակի չէ տեղաշարժվելու ծանր հիվանդության կամ ֆիզիկական վիճակի պատճառով, ինչը հաստատվում է համապատասխան տեղեկանքով /փաստաթղթով։ Այս դեպքում անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու մասին դիմումը հնարավոր է ներկայացնել Գործակալության իրավազոր անձին էլեկտրոնային հաղորդակցությամբ կամ ներկայացուցչի միջոցով։ Ներկայացուցչական լիազորությունը պետք է հաստատվի Վրաստանի օրենսդրությամբ սահմանված կարգով։ Սույն կետով նախատեսված դեպքում բանավոր լսումներ չեն անցկացվում, և Գործակալության համապատասխան տարածքային ծառայությունը Վրաստանի օրենսդրությամբ սահմանված ընդհանուր կարգի համաձայն ընդունում է համապատասխան որոշում:
2018 թվականի ապրիլի 18-ի Վրաստանի №2149 օրենք - կայք, 01.05.2018թ.

Հոդված 68. Անվան և (կամ) ազգանվան փոփոխության գրանցման մերժումը 
1. Անվան փոփոխում    թույլ չի տրվում, եթե դիմումատուն որպես անուն ընտրել է թվեր, կետադրական նշաններ, երկրաչափական պատկերներ, գրաֆիկական պատկերներ, խորհրդանշաններ, անպարկեշտ կամ վիրավորական բառեր կամ բազմանդամ (կազմված երկու անունից ավելի) անուն:
2. Ազգանունների միավորում չի թույլ չի տրվում, եթե ազգանուններից թեկուզ մեկը երկանդամ է (կրկնակի ազգանուն):
3. Թույլ չի տրվում անձի անունը և (կամ) ազգանունը փոխել/ազգանունը որոշել/ազգանունը օրինական ճանաչել, եթե այդ անձը կասկածվում է հանցագործության մեջ և հետախուզվում է Վրաստանի իրավապահ մարմինների կողմից։ Սույն գլխով նախատեսված հիմքով թույլ չի տրվում անձի անունը և (կամ) ազգանունը փոխել,  որոշել /ազգանունը օրինական ճանաչել,  եթե.
ա) անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու մասին 16 տարին լրացած անձի դիմումը Գործակալության համապատասխան տարածքային ծառայություն կամ արտերկրում Վրաստանի դիվանագիտական ​​ներկայացուցչություն կամ  հյուպատոսական հիմնարկ շահագրգիռ անձն  անմիջականորեն չի ներկայացրել, բացառությամբ սույն օրենքի 671 հոդվածի 7-րդ կետով նախատեսված դեպքի,
բ) իրականացվել է շահագրգիռ անձի արտաքսում կամ ռեադմիսիա Վրաստան, և արտաքսումից/ռեադմիսիայից չի անցել 5 տարի,
գ) շահագրգիռ անձի նկատմամբ քրեական հետապնդում է իրականացվում, այդ թվում, եթե այդ անձը հետախուզվում է Վրաստանի կամ այլ պետության իրավապահ մարմինների կամ Միջազգային քրեական ոստիկանության կազմակերպության (Ինտերպոլ) կողմից, մինչև այդ հանգամանքը չվերացվի։
2012 թվականի մայիսի 25-ի Վրաստանի №6301 օրենք – կայք, 12.06.2012թ.
2017 թվականի դեկտեմբերի 14-ի Վրաստանի №1725 օրենք – կայք, 25.12.2017թ.
2018 թվականի ապրիլի 18-ի Վրաստանի №2149 օրենք – կայք, 01.05.2018թ.

Հոդված 69. Հայտի քննարկման ժամկետը
1. Անձի անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու մասին  որոշումը և քաղաքացիական ակտի գրանցումը կատարվում է համապատասխան դիմում ներկայացնելուց հետո՝ 60-րդ օրացուցային օրը:
2․ Սույն գլխով նախատեսված հիմքով անունը և (կամ) ազգանունը փոխելու/ազգանունը որոշելու/ազգանունը օրինական ճանաչելու մասին պահանջի ժամանակ արագացված ծառայության տրամադրում  թույլ չի տրվում։  
2018 թվականի ապրիլի 18-ի Վրաստանի №2149 օրենք – կայք, 01.05.2018թ.

                    Գլուխ VIII. Մահվան գրանցումը

Հոդված 70. Մահվան գրանցման պայմանները
1. Պարտադիր է Վրաստանի քաղաքացու, Վրաստանում կարգավիճակ ունեցող քաղաքացիություն չունեցող անձի, Վրաստանում մահացած ցանկացած անձի մահվան գրանցում սույն օրենքով սահմանված կարգով։  
2. Վրաստանում մշտական կացության թույլտվություն ունեցող, այլ պետությունում մահացած անձի մահվան գրանցումն իականացվում է միայն շահագրգիռ անձի ցանկության դեպքում։  
2012 թվականի մայիսի 25-ի Վրաստանի №6301 օրենք – կայք, 12.06.2012թ.

Հոդված 71. Անձի մահվան գրանցման վերաբերյալ դիմումը
1. Անձի մահվան գրանցման վերաբերյալ քաղաքացիական կացության ակտերի գրանցման մարմին դիմելու պարտավորություն ունեն.
ա) բուժհաստատության, պաթոլոգոանատոմիական գործունեություն իրականացնող (կլինիկական պաթոլոգիա) կամ դատաբժշկական փորձաքննություն իրականացնող հիմնարկի ղեկավարը կամ նրա կողմից լիազորված անձը` անձի մահից հետո 5 աշխատանքային օրվա ընթացքում, եթե անձը մահացել է նշված հիմնարկում կամ մահվան փաստը որոշել/հաստատել է այս հաստատությունը, 
բ) այն անձը, որն իրավազոր է  տրամադրել մահվան մասին բժշկական տեղեկանք, սակայն աշխատանքային հարաբերությունների մեջ չէ որևէ բժշկական հաստատության, պաթոլոգոանատոմիական գործունեություն (կլինիկական պաթոլոգիա) կամ դատաբժշկական փորձաքննություն իրականացնող հիմնարկի հետ՝ անձի մահանալուց հետո 5 աշխատանքային օրվա ընթացքում, եթե  մահվան մասին բժշկական տեղեկանքը տրամադրել է կամ մահվան փաստը որոշել է նշված անձը,
գ) մունիցիպալիտետի համայնքապետի կողմից լիազորված անձը` անձի մահվան մասին ծանուցումից հետո 5 աշխատանքային օրվա ընթացքում,
դ) Վրաստանի ներքին գործերի նախարարությունը՝ ռազմական գործողությունների հետևանքով զոհված ծառայողի առնչությամբ՝ անձի մահվան մասին տեղեկանալուց հետո 30 օրացուցային օրվա ընթացքում,
դ1) Վրաստանի ներքին գործերի նախարարության կառավարման ոլորտում ընդգրկված պետական ​​ենթագերատեսչային հաստատությունը՝  Արտակարգ իրավիճակների կառավարման ծառայությունը (այսուհետ՝ Արտակարգ իրավիճակների կառավարման ծառայություն)՝ բնական աղետի հետևանքով զոհված աշխատակցի առնչությամբ՝ անձի մահվան մասին տեղեկանալուց հետո,  30 օրացուցային օրվա ժամկետում,
ե) Վրաստանի պաշտպանության նախարարության ծառայողի առնչությամբ, որը զոհվել է պատերազմական դրության, միջազգային խաղաղության և անվտանգության պահպանման և վերականգնման, այլ տեսակի խաղաղապահ գործողություններին մասնակցելու ընթացքում՝ անձի մահվան մասին տեղեկանալուց հետո,  30 օրացուցային օրվա ժամկետում, 
զ) ծնողը (որդեգրողը), ամուսինը կամ զավակը (որդեգրվածը), եթե նա կարող է ենթադրել, որ անձի մահվան փաստն անհայտ է սույն կետով նախատեսված անձանց,
է) Վրաստանի պետական ​​անվտանգության ծառայությունը՝ մարտական ​​գործողությունների կամ տարերային աղետի հետևանքով զոհված աշխատակցի առնչությամբ՝ անձի մահվան մասին ծանուցումից հետո 30 օրացուցային օրվա ընթացքում։
2. Ցանկացած չափահաս, գործունակ անձ կամ վարչական մարմին կարող է դիմել քաղաքացիական   ակտերի գրանցման մարմին՝ անձի մահվան գրանցման համար։
3. Այլ պետությունում մահացած անձի մահվան գրանցման համար հյուպատոսական հիմնարկ կարող է դիմել նաև բնակության պետության իրավազոր մարմինը:
4. Անձի մահվան գրանցման վերաբերյալ քաղաքացիական ակտերի գրանցման մարմին դիմելու պարտավորություն ունեցող անձանց կողմից ներկայացվող փաստաթղթերը որոշվում են Վրաստանի արդարադատության նախարարի հրամանով։
2015 թվականի հուլիսի 8-ի Վրաստանի №3946 օրենք – կայք, 15.07.2015թ.
2016 թվականի մայիսի 27-ի Վրաստանի №5101 օրենք – կայք, 04.06.2016թ.
2017 թվականի հուլիսի 26-ի Վրաստանի №1263 օրենք – կայք, 29.07.2017թ.
2018 թվականի հունիսի 27-ի Վրաստանի №2617 օրենք – կայք, 07.06.2018թ.
2018 թվականի դեկտեմբերի 22-ի Վրաստանի  №4093 օրենք – կայք, 28.12.2018թ.

Հոդված 72. Մահը հաստատող փաստաթղթեր
1. Մահվան գրանցման նպատակների համար անձի մահը հաստատող փաստաթղթեր են.
ա) մահվան բժշկական տեղեկանքը,
բ) իրավազոր մարմնի որոշումը՝ անձի մահվան իրավաբանական նշանակություն ունեցող փաստը հաստատելու մասին,
գ) անձին մահացած ճանաչելու մասին դատարանի որոշումը,
դ) մունիցիպալիտետի համայնքապետի կողմից լիազորված անձի կողմից կազմված արձանագրությունը անձի մահվան մասին,
ե) իրավազոր մարմնի կողմից տրված տեղեկանքը Վրաստանի Խորհրդային Սոցիալիստական ​​Հանրապետության դատական ​​կամ վարչական մարմնի (Վրաստանի ներքին գործերի նախարարություն, Պաշտպանության նախարարություն կամ Պետական ​​անվտանգության ծառայություն) որոշմամբ բռնադատված անձի մահվան մասին, 
զ) Վրաստանի պաշտպանության նախարարության, Վրաստանի ներքին գործերի նախարարության, Վրաստանի պետական ​​անվտանգության ծառայության կամ Արտակարգ իրավիճակների կառավարման ծառայության ծանուցումը խաղաղ գործողության, պատերազմի կամ մարտական ​​գործողության ընթացքում կամ տարերային աղետի հետևանքով ծառայողի մահվան մասին, 
է) մեկ այլ պետության իրավազոր մարմնի կողմից նույն պետության օրենսդրության հիման վրա տրված մահը հաստատող փաստաթուղթը։  
2. Տարերային աղետի կամ աղետի հետևանքով զոհված անձի մահվան գրանցումը կարող է իրականացվել նաև Վրաստանի արդարադատության նախարարի համապատասխան իրավական ակտի հիման վրա։
3. Մունիցիպալիտետի քաղաքապետի կողմից լիազորված անձի կողմից կազմվելիք արձանագրության վավերապայմանները, դրա կազմման և քաղաքացիական  ակտերի գրանցման մարմին ներկայացնելու կարգը սահմանվում են Վրաստանի արդարադատության նախարարի հրամանով։ Անձի մահվան մասին գրառումը վարչաիրավական ակտ չէ։
4. Եթե մունիցիպալիտետի համայնքապետի կողմից լիազորված անձը բավարար և հավաստի տեղեկություններ չունի անձի մահվան փաստի մասին և անհնար է կազմել Վրաստանի արդարադատության նախարարի հրամանով հաստատված ձևի գրառում, նա պարտավոր է անձի մահվան փաստի մասին տեղեկացնել քաղաքացիական  ակտերի գրանցման մարմնին՝ առանց արձանագրություն կազմելու։
5. Վրաստանի արդարադատության նախարարի հրամանով մահվան գրանցման նպատակների համար կարող են սահմանվել նաև անձի մահը հաստատող այլ փաստաթղթեր։
2013 թվականի սեպտեմբերի 6-ի Վրաստանի № 1023 օրենք – կայք, 23.09.2013թ.
2015 թվականի հուլիսի 8-ի Վրաստանի № 3946 օրենք – կայք, 15.07.2015թ.
2016 թվականի մայիսի 27-ի Վրաստանի № 5101 օրենք – կայք , 04.06.2016թ.
2017 թվականի հուլիսի 26-ի Վրաստանի № 1263 օրենք – կայք , 29.07.2017թ.
2018 թվականի հունիսի 27-ի Վրաստանի № 2617 օրենք – կայք, 07.06.2018թ.
2018 թվականի դեկտեմբերի 22-ի Վրաստանի № 4093 օրենք – կայք, 28.12.2018թ. 

Հոդված 73. Մահվան մասին բժշկական տեղեկանքի ներկայացումը
1. Բուժհաստատության, պաթոլոգաանատոմիական գործունեություն իրականացնող (կլինիկական պաթոլոգիայի) կամ դատաբժշկական փորձաքննություն իրականացնող հիմնարկի ղեկավարը կամ նրա կողմից լիազորված անձը, ինչպես նաև անձը, որն իրավազոր է տրամադրել մահվան մասին բժշկական տեղեկանք, բայց աշխատանքային հարաբերությունների մեջ չի գտնվում  վերը նշված հաստատություններից որևէ մեկի հետ, պարտավոր է մահվան մասին բժշկական տեղեկանքը Գործակալությանը տրամադրել էլեկտրոնային ձևով։ Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման նախարարի և Վրաստանի  արդարադատության նախարարի համատեղ հրամանով նախատեսված դեպքերում մահվան բժշկական տեղեկանք կարող է ներկայացվել նյութական ձևով։
2. Մահվան մասին բժշկական տեղեկանքի վավերապայմանները, դրա կազմման և ուղարկման կարգը սահմանվում են Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման նախարարի և Վրաստանի  արդարադատության նախարարի համատեղ հրամանով։ 
3. Մահվան բժշկական տեղեկանքը Գործակալություն ուղարկող հիմնարկը/անձը պատասխանատվություն է կրում ուղարկված բժշկական տեղեկանքի ճշտության և լիարժեքության համար, բացառությամբ այն դեպքերի, երբ այն անհնար է լիարժեք լրացնել համապատասխան տեղեկություն ստանալու անհնարինության պատճառով:
Վրաստանի 2018 թվականի հուլիսի 5-ի № 3075 օրենք – կայք, 11.07.2018թ.

Հոդված 74. Անհայտ անձի մահվան գրանցումը
Եթե ​​բժշկական հաստատությունը, պաթոլոգանատոմիական գործունեություն իրականացնող հիմնարկը (կլինիկական պաթոլոգիա) կամ դատաբժշկական փորձաքննություն իրականացնող կամ այլ լիազոր մարմին չեն կարողանում նույնականացնել մահացած անձին, ապա նրա մահը գրանցվում է որպես անհայտ անձի մահ:

Հոդված 75. Անձին մահացած ճանաչելու մասին դատարանի որոշումը
1. Դատարանը անձին մահացած ճանաչելու մասին որոշումը նրա օրինական ուժի մեջ մտնելուց հետո, 5 աշխատանքային օրվա ընթացքում ուղարկում է քաղաքացիական  ակտերի գրանցման մարմին՝ ըստ որոշումը կայացնելու վայրի։
2. Անձին մահացած ճանաչելու մասին դատարանի կողմից ներկայացված որոշման հիման վրա քաղաքացիական  ակտերի գրանցման մարմինն իրականացնում է մահվան գրանցում:
3. Դատարանի կողմից մահացած ճանաչված անձի մահը գրանցելիս նրա մահվան օր  կհամարվի դատարանի որոշումն օրինական ուժի մեջ մտնելու օրը, եթե սույն որոշմամբ այլ բան սահմանված չէ:
4. Քաղաքացիական ակտերի գրանցման մարմինն իրավազոր է չգրանցել մահը, եթե անձին մահացած հայտարարելու մասին դատարանի որոշմամբ որոշված ​​չեն մահացած հայտարարված անձի անձնական համարը (այսպիսինի առկայության դեպքում), անունը, ազգանունը, ծննդյան ամսաթիվը, ամիսը, տարեթիվը կամ ծննդյան վայրը:


Գլուխ IX. Քաղաքացիական ակտի գրառման մեջ փոփոխություն, ուղղում և (կամ) լրացում կատարելը

Հոդված 76. Քաղաքացիական ակտի գրառման մեջ փոփոխություն, ուղղում և (կամ) լրացում կատարելը
1. Քաղաքացիական ակտի գրառման մեջ փոփոխություն, ուղղում և (կամ) լրացում կատարելու հիմք է հանդիսանում իրավազոր անձի դիմումը և սույն օրենքի 78-րդ–80-րդ հոդվածներով նախատեսված համապատասխան հանգամանքների առկայությունը:
2. Քաղաքացիական  ակտերի գրանցման մարմինն իրավազոր է սույն օրենքի 78-րդ–80-րդ հոդվածներով նախատեսված հանգամանքների բացահայտման դեպքում սեփական նախաձեռնությամբ քաղաքացիական ակտի գրառման մեջ համապատասխան փոփոխություն, ուղղում և (կամ) լրացում կատարել:

Հոդված 77. Քաղաքացիական ակտի գրառման մեջ փոփոխություն, ուղղում և (կամ) լրացում կատարելու մասին դիմում ներկայացնելու իրավազորություն ունեցող անձինք 
1. Քաղաքացիական ակտի գրառման մեջ փոփոխություն, ուղղում և (կամ) լրացում կատարելու մասին դիմումով քաղաքացիական ակտերի գրանցման մարմին իրավունք ունի դիմել անձը, ում նկատմամբ կազմվել է համապատասխան քաղաքացիական ակտի գրառումը։
2. Քաղաքացիական ակտի գրառման մեջ փոփոխություն, ուղղում և (կամ) լրացում կատարելու մասին դիմումով քաղաքացիական ակտերի գրանցման մարմին իրավունք ունի դիմել նաև սույն հոդվածի  առաջին կետով նախատեսված անձի ծնողը/որդեգրողը՝   զավակի/որդեգրվածի նկատմամբ գրանցված քաղաքացիական ակտի գրառման մեջ իր տվյալների մասում։  
3. Մինչև 18 տարեկան անչափահասի նկատմամբ գրանցված քաղաքացիական ակտի գրառման մեջ փոփոխություն, ուղղում և (կամ) լրացում կարող են կատարվել նրա ծնողի, որդեգրողի, խնամակալի կամ հոգաբարձուի դիմումի հիման վրա:
4. Դատարանի որոշմամբ սահմանափակ գործունակ անձի նկատմամբ գրանցված քաղաքացիական ակտի գրառման մեջ փոփոխություն, ուղղում և (կամ) լրացում կարող է կատարվել այս անձի դիմումով և նրա խնամակալի համաձայնությամբ։ 
5. Մահացած անձի քաղաքացիական ակտի գրառման մեջ փոփոխություն, ուղղում և (կամ) լրացում կարող է կատարվել ցանկացած շահագրգիռ անձի դիմումի հիման վրա:
2015 թվականի մարտի 20-ի Վրաստանի № 3347 օրենք – կայք, 31.03.2015թ.

Հոդված 78. Քաղաքացիական ակտի գրառման մեջ  փոփոխություն կատարելը
Քաղաքացիական ակտի գրառման մեջ  փոփոխություն կատարելու հիմք է հանդիսանում հետևյալ հանգամանքներից մեկի առկայությունը.
ա) որդեգրման գրանցումը` եթե որդեգրման մասին դատարանի որոշման հիման վրա պետք է փոխվեն որդեգրվածի ծննդյան քաղաքացիական ակտի գրառման մեջ  նշված տվյալները,
բ)  հայրությունը որոշելու գրանցումը,
գ) ծնողների ամուսնության գրանցումը` ամուսնության գրանցման ժամանակ ծնողների ազգանունը փոխելու դեպքում,
դ) ծնողների ամուսնալուծության գրանցումը` ամուսնալուծության գրանցման ժամանակ ծնողների կողմից ազգանունը փոխելու դեպքում,
ե) անվան և (կամ) ազգանվան փոփոխության գրանցումը,
զ) ազգանվան որոշումը,
զ1) ազգանվան օրինական ճանաչումը,
է) սեռի փոփոխությունը՝ եթե անձը սեռի փոփոխության հետ կապված ցանկանում է փոխել անունը և (կամ) ազգանունը,
ը) դատարանի որոշումը քաղաքացիական ակտի գրառման մեջ փոփոխություններ կատարելու մասին,
թ) մահացածի ինքնության որոշումը` եթե քաղաքացիական  ակտերի գրանցման մարմինը   նրա մահվան գրանցումն իրականացրել է  որպես անհայտ անձի մահվան գրանցում,
ժ) անձի քաղաքացիական կարգավիճակի փոփոխությունը՝ եթե անձին շնորհվել է Վրաստանի քաղաքացիություն կամ դադարեցվել է Վրաստանի քաղաքացիությունը, կամ եթե անձը կորցրել է Վրաստանի քաղաքացիությունը,
ժա) իրավազոր անձի պահանջը` ծննդյան քաղաքացիական ակտի գրառման մեջ նշելու փաստացի ծննդյան վայրը, եթե քաղաքացիական ակտի գրառման մեջ Վրաստանի օրենսդրության համաձայն որպես ծննդյան վայր է սահմանվել   ծննդյան գրանցման վայրը։
2012 թվականի մայիսի 25-ի Վրաստանի № 6301 օրենք – կայք, 12.06.2012թ.
2017 թվականի մայիսի 4-ի Վրաստանի № 749 օրենք – կայք, 24.05.2017թ.
2018 թվականի հունիսի 27-ի Վրաստանի № 2636 օրենք – կայք, 07.06.2018թ.

Հոդված 79. Քաղաքացիական ակտի գրառման մեջ  փոփոխություն կատարելը
Քաղաքացիական ակտի գրառման մեջ  փոփոխություն կատարելու հիմք է հանդիսանում հետևյալ հանգամանքներից մեկի առկայությունը.
ա) քաղաքացիական ակտի գրանցման ժամանակ թույլ տված սխալի հայտնաբերումը,
բ) դատարանի որոշումը քաղաքացիական ակտի գրառման մեջ նշված տվյալների անճշտությունը հաստատելու մասին,
գ) իրավական նշանակություն ունեցող փաստ որոշելու մասին իրավազոր մարմնի վճիռը։

Հոդված 80. Քաղաքացիական ակտի գրառման մեջ  լրացում կատարելը
Քաղաքացիական ակտի գրանցման ժամանակ  տվյալներ բաց թողնելու կամ    թերի նշելու դեպքում քաղաքացիական  ակտերի գրանցման մարմինն իրավազոր է լրացում կատարել սույն ակտի գրառման մեջ:

Հոդված 81. Քաղաքացիական ակտի գրառման մեջ  փոփոխություն, ուղղում և (կամ) լրացում կատարելու մասին դիմումի քննարկումը 
Քաղաքացիական ակտի գրառման մեջ փոփոխություն, ուղղում և (կամ) լրացում կատարելու մասին դիմումի քննարկումը քաղաքացիական  ակտերի գրանցման մարմնի կողմից պետք է կատարվի դիմումը ներկայացնելուց ոչ ուշ, քան 15 օրացուցային օրվա ընթացքում, իսկ փոփոխություն, ուղղում և (կամ) լրացում սեփական նախաձեռնությամբ կատարելու դեպքում՝ վարչական վարույթն սկսելու պահից 1 ամսվա ընթացքում, եթե օրենսդրությամբ այլ բան նախատեսված չէ։

Հոդված 82. Այլ պետության իրավազոր մարմնի կողմից գրանցված քաղաքացիական ակտի գրառման մեջ  փոփոխություն, ուղղում և (կամ) լրացում կատարելը 
Քաղաքացիական   ակտերի գրանցման մարմինը փոփոխություն, ուղղում և (կամ) լրացումներ չի կատարում այլ պետության իրավազոր մարմնի կողմից գրանցված քաղաքացիական  ակտի գրառման մեջ:

Գլուխ X. Քաղաքացիական ակտի վերագրանցումը 
Հոդված 83. Քաղաքացիական ակտի վերագրանցումը
1. Քաղաքացիական  ակտերի գրանցման մարմինը քաղաքացիական ակտի վերագրանցում է կատարում, եթե.
ա) քաղաքացիական ակտի գրառումը կորել կամ ոչնչացվել է, և առկա է իրավազոր մարմնի որոշում քաղաքացիական ակտի գրանցման իրավական նշանակության փաստը որոշելու մասին, 
բ) Վրաստանի քաղաքացու կամ Վրաստանում մշտական ​​բնակության թույլտվություն ունեցող անձի նկատմամբ այլ պետության իրավազոր մարմնի կողմից գրանցված է քաղաքացիական ակտ, որի գրանցումը Վրաստանում չի իրականացվել։
2. Այլ պետության իրավազոր մարմնի կողմից գրանցված ծննդյան և  հայրությունը որոշելու քաղաքացիական ակտերի վերագրանցումը կարող է իրականացվել նաև Վրաստանի քաղաքացու անչափահաս զավակի նկատմամբ։
2012 թվականի մայիսի 25-ի Վրաստանի № 6301 օրենք – կայք, 12.06.2012թ.

Հոդված 84. Քաղաքացիական ակտի վերագրանցումը իրավական նշանակություն ունեցող փաստ որոշելու մասին որոշման հիման վրա 
1. Քաղաքացիական ակտի գրառումը (բացառությամբ քաղաքացիական ակտերի ծննդյան և մահվան գրառումների) կորցնելու կամ ոչնչացվելու դեպքում քաղաքացիական ակտի վերագրանցումն իրականացվում է համապատասխան իրավական նշանակություն ունեցող փաստը որոշելու մասին դատարանի որոշման հիման վրա։
2. Ծննդյան կամ մահվան վերագրանցումն իրականացվում է ծննդյան կամ մահվան գրանցման իրավաբանական նշանակություն ունեցող փաստը որոշելու  մասին իրավազոր մարմնի որոշման հիման վրա:
3. Եթե սույն հոդվածով նախատեսված որոշումը չի ներառում համապատասխան քաղաքացիական ակտի գրանցման համար անհրաժեշտ տվյալներ,  քաղաքացիական ակտերի գրանցման մարմինն իրավունք ունի չկատարել քաղաքացիական ակտի վերագրանցում:
4. Քաղաքացիական ակտերի գրանցման մարմինն իրավասու է չվերագրանցել քաղաքացիական ակտը, եթե.
ա)  հայրությունը որոշելու գրանցման  իրավաբանական նշանակություն ունեցող փաստը որոշելու մասին որոշմամբ սահմանված չեն.
ա.ա) երեխայի և հոր անձնական համարները (եթե այդպիսիք կան),
ա.բ) հայրանունը, ազգանունը և ծննդյան ամսաթիվը, ամիսը, տարեթիվը,
ա.գ) երեխայի անունը, ազգանունը (մինչև հայրությունը որոշելու գրանցումը և հայրությունը որոշելը գրանցելուց հետո) և ծննդյան ամսաթիվը, ամիսը, տարեթիվը,
ա.դ) հայրությունը որոշելու գրանցման ամսաթիվը, ամիսը, տարեթիվը,
բ) որդեգրման գրանցման իրավաբանական նշանակություն ունեցող փաստ որոշելու մասին որոշմամբ չեն սահմանված.
բ.ա) որդեգրողի և որդեգրած երեխայի անձնական համարները (եթե այդպիսիք կան),
բ․բ) որդեգրողի անունը, ազգանունը և ծննդյան ամսաթիվը, ամիսը, տարեթիվը,
բ․գ) որդեգրվածի անունը, ազգանունը, ծննդյան ամսաթիվը, ամիսը, տարեթիվը և վայրը (որդեգրումից առաջ և որդեգրումից հետո),
բ.դ) որդեգրվածի ծնողները (որդեգրումից առաջ և որդեգրումից հետո),
բ.ե) որդեգրման գրանցման ամսաթիվը, ամիսը, տարեթիվը,
գ) ամուսնության կամ ամուսնալուծության գրանցման իրավաբանական նշանակություն ունեցող փաստը որոշելու մասին որոշմամբ չի որոշված ամուսնու (ամուսինների).  
գ.ա) անձնական համարը (այսպիսինի առկայության դեպքում),
գ.բ) անունը և (կամ) ազգանունը (մինչև ամուսնությունը  (ամուսնալուծությունը) և ամուսնությունից (ամուսնալուծությունից) հետո),
գ․գ) ծննդյան ամսաթիվը, ամիսը, տարեթիվը,
գ․դ) ամուսնության (ամուսնալուծության) գրանցման ամսաթիվը, ամիսը, տարեթիվը,
դ) անվան և (կամ) ազգանվան փոփոխության գրանցման իրավաբանական նշանակության փաստը որոշելու մասին որոշմամբ սահմանված չեն անձի.
դ.ա) անձնական համարը (այսպիսինի առկայության դեպքում),
դ.բ) անունը և (կամ) ազգանունը` անունը և (կամ) ազգանունը փոխելուց առաջ և հետո,
դ.գ) ծննդյան ամսաթիվը, ամիսը, տարեթիվը,
դ․դ) անվան և (կամ) ազգանվան փոփոխության գրանցման ամսաթիվը, ամիսը, տարեթիվը,
դ.ե) անվան և (կամ) ազգանվան փոփոխության գրանցման մարմնի անվանումը։

Հոդված 85. Այլ պետության իրավազոր մարմնի կողմից գրանցված քաղաքացիական ակտի վերագրանցումը 
1. Վրաստանի քաղաքացու կամ Վրաստանում մշտական ​​կացության թույլտվություն ունեցող անձի նկատմամբ այլ պետության իրավազոր մարմնի կողմից գրանցված քաղաքացիական ակտի վերագրանցումը կարող է իրականացվել այն անձի պահանջով, որի նկատմամբ այս ակտը գրանցվել է մեկ այլ պետությունում, իսկ եթե նշված անձը մահացած է` ցանկացած անձի պահանջով:
2. Այլ պետության իրավազոր մարմնի կողմից գրանցված քաղաքացիական ակտի վերագրանցումն իրականացվում է քաղաքացիական ակտի գրառման վավերացված պատճենի, սույն գրառումից քաղվածքի կամ քաղաքացիական ակտի գրանցման վկայականի հիման վրա:
3. Վրաստանի արդարադատության նախարարի հրամանով կարող են սահմանվել մեկ այլ պետության իրավազոր մարմնի կողմից գրանցված քաղաքացիական ակտի վերագրանցման լրացուցիչ հիմքեր:
2012 թվականի մայիսի 25-ի Վրաստանի № 6301 օրենք – կայք, 12.06.2012թ.

Գլուխ XI. Քաղաքացիական ակտի գրառումն անվավեր ճանաչելը

Հոդված 86. Քաղաքացիական ակտի գրառումն անվավեր ճանաչելու իրավազորություն ունեցող մարմինը
1. Քաղաքացիական ակտի գրառումը (բացառությամբ ծննդյան և մահվան քաղաքացիական ակտերի գրառումների) անվավեր է ճանաչում դատարանը:
2. Ծննդյան և մահվան քաղաքացիական ակտերի գրառումները կարող են անվավեր ճանաչվել  քաղաքացիական ակտերի գրանցման մարմնի որոշմամբ՝ Վրաստանի ընդհանուր վարչական օրենսգրքով սահմանված կարգով:

Հոդված 87. Ծննդյան և մահվան քաղաքացիական ակտերի գրանցումն անվավեր ճանաչելը
1. Ծննդյան և մահվան քաղաքացիական ակտերի գրառումներն անվավեր են ճանաչվում համապատասխան քաղաքացիական ակտը գրանցած քաղաքացիական ակտերի գրանցման մարմնի կողմից:
2. Քաղաքացիական ակտերի գրանցման մարմինն անվավեր է ճանաչում քաղաքացիական ակտի գրառումը շահագրգիռ անձի պահանջով կամ սեփական նախաձեռնությամբ:
3. Եթե քաղաքացիական ակտի գրանցումն իրականացրած մարմինն այլևս գոյություն չունի, ապա քաղաքացիական ակտի գրառումն անվավեր ճանաչելու հարցը որոշում է քաղաքացիական  ակտերի գրանցման այն մարմինը, որի գործողության տարածքում իրականացվել է  քաղաքացիական ակտի գրանցումը։
4. Եթե այլևս գոյություն չունի քաղաքացիական ակտի գրանցում իրականացրած մարմինը, և այդ մարմնի գործունեության ոլորտը ներառված չէ քաղաքացիական ակտերի գրանցման որևէ այլ մարմնի գործունեության տարածքում, քաղաքացիական ակտի գրառումն անվավեր ճանաչելու հարցը որոշում է քաղաքացիական   ակտերի գրանցման ցանկացած մարմին։ 

Հոդված 88. Քաղաքացիական ակտի գրառումն անվավեր ճանաչելու հատուկ պայմանները
1. Միևնույն անձի նկատմամբ ծննդյան և մահվան քաղաքացիական ակտերի բազմակի գրանցման պատճառով, այդ թվում՝ մինչև սույն օրենքի ուժի մեջ մտնելը ծննդյան և մահվան քաղաքացիական ակտերի գրառումների վերականգնման արդյունքում, համապատասխան քաղաքացիական ակտերի  մի քանի գրառումների առկայության դեպքում քաղաքացիական ակտերի գրանցման մարմինը իրավասու է անվավեր ճանաչել քաղաքացիական ակտի գրառումներից մեկը՝ շահագրգիռ անձի դիմումով կամ սեփական նախաձեռնությամբ:
2. Սույն հոդվածի առաջին կետով նախատեսված դեպքում, եթե քաղաքացիական ակտի գրանցման հիմք է հանդիսանում դատարանի վճիռը, ապա այդ հիմքով գրանցված քաղաքացիական ակտի գրառումը անվավեր ճանաչելը թույլատրվում է միայն շահագրգիռ անձի համաձայնությամբ։ 
3. Շահագրգիռ անձի համաձայնության բացակայության դեպքում Գործակալությունը դիմում է դատարան` դատարանի որոշումը և քաղաքացիական ակտի գրառումը անվավեր ճանաչելու պահանջով:
4. Քաղաքացիական ակտերի գրանցման մարմնի կողմից դատարանի որոշման հիման վրա գրանցված քաղաքացիական ակտի գրառումն անվավեր ճանաչելու դեպքում թույլ չի տրվում քաղաքացիական ակտի վերագրանցում դատարանի նշված որոշման հիման վրա:

Հոդված 89. Քաղաքացիական ակտի գրառումն անվավեր ճանաչելու մասին դիմումի ներկայացման և քննարկման կարգը 
1. Քաղաքացիական ակտերի գրանցման մարմինը քաղաքացիական ակտի գրառումն անվավեր ճանաչելու մասին դիմումը քննարկում է Վրաստանի ընդհանուր վարչական օրենսգրքի VI գլխով սահմանված կարգով:
2. Եթե գործի համար էական նշանակություն ունեցող հանգամանքները որոշելու համար անհրաժեշտ է կողմերից ստանալ բացատրություններ, հարցաքննել վկայի կամ փորձագետի, ապա քաղաքացիական ակտերի գրանցման մարմինն իրավազոր է սահմանված կարգով անցկացնել բանավոր լսում  Վրաստանի ընդհանուր վարչական օրենսգրքի 108-րդ–112-րդ հոդվածներով՝ սույն օրենքով սահմանված առանձնահատկությունների նախատեսմամբ։
3. Եթե քաղաքացիական   ակտերի գրանցման մարմինը կազմված է միայն մեկ աշխատողից,  քաղաքացիական ակտի գրառումը անվավեր ճանաչելու հետ կապված վարչական վարույթում բանավոր լսում անցկացնելիս  նիստի քարտուղարի լիազորությունը կարող է իրականացնել նիստի նախագահը։ 
4. Քաղաքացիական ակտի գրառումը անվավեր ճանաչելու հետ կապված վարչական վարույթում ապացույցներ ձեռք բերելիս և դրանք	 հետազոտելիս  կիրառվում են սույն օրենքի 92-րդ հոդվածով սահմանված կանոնները:
Գլուխ XII. Իրավաբանական նշանակություն ունեցող որոշ փաստերը որոշելը
Հոդված 90. Քաղաքացիական  ակտերի գրանցման մարմնի կողմից որոշվելիք իրավաբանական նշանակություն ունեցող փաստեր 
1. Քաղաքացիական ակտերի գրանցման մարմինը սույն գլխով սահմանված կարգով որոշում է իրավաբական նշանակություն ունեցող հետևյալ փաստերը.
ա) որոշակի ժամանակում և իրավիճակում անձի ծննդյան փաստը,
բ) որոշակի ժամանակում և իրավիճակում անձի մահվան փաստը,
գ) անձի ծննդյան գրանցման փաստը,
դ) անձի մահվան գրանցման փաստը։
2. Քաղաքացիական ակտերի գրանցման մարմինն իրավազոր է որոշել Վրաստանի տարածքում տեղի ունեցած իրավաբանական նշանակություն ունեցող փաստը:
3. Արտերկրում տեղի ունեցած իրավաբանական նշանակություն ունեցող փաստը քաղաքացիական ակտերի գրանցման մարմինը որոշում է Վրաստանի քաղաքացու, նրա անչափահաս երեխայի, Վրաստանում կարգավիճակ ունեցող քաղաքացիություն չունեցող անձի և Վրաստանում միջազգային պաշտպանություն ունեցող անձի նկատմամբ:
4. Քաղաքացիական  ակտերի գրանցման մարմինն իրավազոր է որոշել սույն հոդվածի առաջին մասի «ա» և «գ» ենթակետերով նախատեսված իրավաբական նշանակություն ունեցող փաստերը Վրաստանում բնակվող այն անձի նկատմամբ, որի քաղաքացիության կարգավիճակը իրավաբանական նշանակություն ունեցող փաստի որոշման մասին դիմումի քննարկման պահի դրությամբ անորոշ է, թեև կա հիմնավոր ենթադրություն, որ անձի նկատմամբ կարող է հաստատվել  Վրաստանի քաղաքացիություն։
5. Քաղաքացիական ակտերի գրանցման մարմինը իրավաբանական նշանակություն ունեցող փաստ է որոշում միայն այն դեպքում, եթե այդ փաստն այլ կերպ հաստատող փաստաթղթեր ստանալը կամ կորցրած փաստաթուղթը վերականգնելն անհնար է կամ կապված է անհամաչափ ծախսերի ու ջանքի հետ:
2012 թվականի մայիսի 25-ի Վրաստանի №6301 օրենք – կայք, 12.06.2012թ.
2016 թվականի դեկտեմբերի 1-ի Վրաստանի №50 օրենք – կայք, 15.12.2016թ.

Հոդված 91. Իրավաբանական նշանակություն ունեցող փաստ որոշելու մասին դիմում ներկայացնելու իրավազորություն ունեցող անձինք
Իրավաբանական նշանակություն ունեցող փաստ որոշելու մասին դիմումով քաղաքացիական ակտերի գրանցման մարմին դիմելու իրավունք ունի ցանկացած շահագրգիռ անձ։

Հոդված 92. Ապացույցներ իրավաբանական նշանակություն ունեցող փաստի որոշման հետ կապված վարույթում 
1. Քաղաքացիական  ակտերի գրանցման մարմինն իրավազոր է, իրավաբանական նշանակություն ունեցող փաստ որոշելիս, բացի գրավոր և իրեղեն ապացույցներից, նաև օգտագործել և հիմնվել կողմերի բացատրությունների, վկաների ցուցմունքների և այլ ապացույցների վրա:
2. Եթե Վրաստանի ընդհանուր վարչական օրենսգրքով այլ բան նախատեսված չէ, իրավաբանական նշանակություն ունեցող փաստը որոշելու ժամանակ ապացույցներ ձեռք բերելու, հետազոտելու և գնահատելու նկատմամբ կիրառվում են Վրաստանի քաղաքացիական դատավարության օրենսգրքի երրորդ բաժնի դրույթները, բացառությամբ 102-րդ հոդվածի 3-րդ մասի, 103-րդ հոդվածի, 104-րդ հոդվածի 2-րդ մասի, 106-րդ հոդվածի, 109-րդ հոդվածի 2-րդ մասի, 110-րդ հոդվածի, 116-րդ հոդվածի 2-րդ մասի, 118-րդ, 119-րդ, 126-րդ հոդվածի և 131-րդ–133-րդ հոդվածների, 134-րդ հոդվածի 2-րդ և 21 մասերի, 136-րդ հոդվածի, 145-րդ հոդվածի առաջին մասի, 146-րդ և 155-րդ–157-րդ հոդվածների և 169-րդ հոդվածի 4-րդ և 5-րդ մասերի:
3. Քաղաքացիական  ակտերի գրանցման մարմինը իրավաբանական նշանակություն ունեցող փաստ որոշելիս կիրառում է Վրաստանի քաղաքացիական դատավարության օրենսգրքի նորմերը՝   սույն օրենքով և Գործակալության գործունեությունը կարգավորող այլ օրենսդրական և ենթաօրենսդրական նորմատիվ ակտերով սահմանված առանձնահատկությունների նախատեսմամբ։

Հոդված 93. Պատասխանատվությունը քաղաքացիական  ակտերի գրանցման մարմնին ապակողմնորոշելու համար
1. Իրավաբանական նշանակություն ունեցող փաստ որոշելիս՝ քաղաքացիական ակտերի գրանցման մարմնին սուտ բացատրություն կամ սուտ ցուցմունք տալու կամ նրան​​ապակողմնորոշելու պատասխանատվությունը դրվում է բացատրություն կամ ցուցմունք տվող շահագրգիռ կողմի, փորձագետի և (կամ) վկայի վրա:
2. Որպես վկա հրավիրված անձը պարտավոր է ցուցմունք տալ իրավաբանական նշանակություն ունեցող փաստը որոշելու հետ կապված հարցերով։

Հոդված 94. Իրավաբանական նշանակություն ունեցող փաստը որոշելու մասին դիմումը քննարկելու կարգը
1. Իրավաբանական նշանակություն ունեցող փաստը որոշելու հետ կապված վարչական վարույթի ընթացքում քաղաքացիական  ակտերի գրանցման մարմինը պարտավոր է անցկացնել բանավոր լսում, որին պետք է հրավիրվեն դիմողը, շահագրգիռ այլ անձինք և վկաները: Դիմողը, շահագրգիռ անձինք և վկաները բանավոր լսումների մասին պետք է ծանուցվեն դրա անցկացումից առնվազն 5 օրացուցային օր առաջ և հրավիրվեն դրան մասնակցելու։
2. Եթե օրենքով այլ բան նախատեսված չէ, իրավաբանական նշանակություն ունեցող փաստի հաստատման հետ կապված վարչական վարույթի ժամանակ կիրառվում են Վրաստանի ընդհանուր վարչական օրենսգրքի VI և VIII գլուխներով սահմանված կանոնները՝  սույն օրենքի դրույթների նախատեսմամբ:
3. Եթե քաղաքացիական ակտերի գրանցման մարմինը բաղկացած է միայն մեկ աշխատակցից, ապա սույն գլխով նախատեսված իրավաբանական նշանակություն ունեցող փաստը որոշելու հետ կապված վարչական վարույթում բանավոր լսումների ժամանակ նիստի քարտուղարի լիազորությունները կարող է իրականացնել նիստի նախագահը:
4. Իրավաբանական նշանակություն ունեցող փաստը որոշելը կամ փաստը որոշելը մերժելու մասին վճիռը պետք է կայացվի համապատասխան դիմումը ներկայացնելուց ոչ ուշ, քան 1 ամիս հետո: Եթե ​​գործի համար էական նշանակություն ունեցող հանգամանքները պարզելու համար անհրաժեշտ է ունենալ սույն օրենքով նախատեսվածից ավելի ժամկետ, ապա քաղաքացիական  ակտերի գրանցման մարմինը կարող է որոշում կայացնել ժամկետը երկարաձգելու մասին։
5. Իրավաբանական նշանակություն ունեցող փաստը որոշելու մասին վճռի կայացման ընդհանուր ժամկետը չպետք է գերազանցի 2 ամիսը։

Հոդված 95. Որոշումը իրավաբանական նշանակություն ունեցող փաստը որոշելու մասին
1. Իրավաբանական նշանակություն ունեցող փաստը որոշելու մասին որոշումը, բացառությամբ Վրաստանի ընդհանուր վարչական օրենսգրքի 52-րդ հոդվածով նախատեսված վավերապայմանների, պետք է պարունակի նաև համապատասխան քաղաքացիական ակտի գրառում կազմելու համար անհրաժեշտ տեղեկություններ:
2. Անձի որոշակի ժամանակում և իրավիճակում ծննդյան, ինչպես նաև ծննդյան գրանցման իրավաբանական նշանակություն ունեցող փաստը որոշելիս՝ քաղաքացիական  ակտերի գրանցման մարմինը իրավասու է բավարար ապացույցների առկայության դեպքում որոշել ծնողների տվյալները, բացառությամբ այն դեպքերի, երբ վարչական վարույթին մասնակցող կողմերի միջև առկա է վեճ ՝ կապված ծնողների ինքնության հետ։ 
3. Քաղաքացիական ակտի գրանցման համար անհրաժեշտ տվյալները որոշելու անհնարինությունը չի կարող իրավաբանական նշանակություն ունեցող փաստի հաստատումից հրաժարվելու համար անվերապահ հիմք հանդիսանալ: Քաղաքացիական ակտերի գրանցման մարմինն իրավազոր է իրավաբանական նշանակություն ունեցող փաստը որոշելու մասին վճիռ կայացնել առանց քաղաքացիական ակտի գրանցման համար անհրաժեշտ առանձին տվյալների, եթե այն չի կարող որոշվել բավարար ապացույցների բացակայության կամ այլ պատճառներով։
4. Անձի որոշակի ժամանակ և իրավիճակում ծննդյան իրավաբանական նշանակություն ունեցող փաստը որոշելու հետ կապված վարչական վարույթում բավարար ապացույցների բացակայության պատճառով ծննդյան ամիսը և թիվը որոշելու անհնարինության դեպքում նշված տվյալները  որոշվում են Վրաստանի արդարադատության նախարարի հրամանով։
5. Իրավաբանական նշանակություն ունեցող փաստի որոշումն անթույլատրելի է, եթե.
ա) անձի որոշակի ժամանակում և իրավիճակում ծննդյան իրավաբանական նշանակություն ունեցող փաստը որոշելու հետ կապված վարչական վարույթում չի կարող պարզվել անձի անունը, ազգանունը կամ ծննդյան տարեթիվը,
բ) անձի ծննդյան գրանցման իրավաբանական նշանակություն ունեցող փաստը որոշելու հետ կապված վարչական վարույթում չի կարող որոշվել անձի ծննդյան գրանցման ենթադրյալ ամսաթիվը, ամիսը, տարեթիվը, գրանցող մարմինը կամ սույն կետի «ա» ենթակետով նախատեսված տվյալներից որևէ մեկը,
գ) անձի որոշակի ժամանակում և իրավիճակում գրանցման իրավաբանական նշանակություն ունեցող փաստը որոշելու հետ կապված վարչական վարույթում չի կարող պարզվել անձի անունը, ազգանունը, ծննդյան կամ մահվան ամսաթիվը, ամիսը, տարեթիվը, 
դ) անձի մահվան գրանցման իրավաբանական նշանակություն ունեցող փաստը որոշելու հետ կապված վարչական վարույթում չի կարող որոշվել անձի մահվան գրանցման ենթադրյալ ամսաթիվը, ամիսը, տարեթիվը, գրանցող մարմինը կամ սույն կետի «գ» ենթակետով նախատեսված տվյալներից մեկը, 
6. Եթե մահացած անձի նկատմամբ իրավաբանական նշանակություն ունեցող փաստ որոշելիս անհնար է նրա ազգանունը որոշել, քանի որ հնարավոր չէ որոշել այդ անձի ծնողների ազգանունները, և միևնույն ժամանակ՝ նրան չեն տրվել որևէ պաշտոնական փաստաթղթեր   ազգանվան նշմամբ, քաղաքացիական  ակտերի գրանցման մարմինը իրավազոր է  որոշում կայացնել իրավաբանական նշանակություն ունեցող այս փաստի վերաբերյալ՝ առանց այդ անձի ազգանունը նշելու։
7. Եթե քաղաքացիական  ակտերի գրանցման մարմինը վկաների ցուցմունքները և ներկայացված այլ ապացույցները համարում է անբավարար կամ ոչ արժանահավատ, ապա իրավունք ունի հրաժարվել իրավաբանական նշանակություն ունեցող փաստը որոշելուց:

Հոդված 96. Վարչական վարույթի դադարեցումը
1. Եթե քաղաքացիական  ակտերի գրանցման մարմնում իրավաբանական նշանակություն ունեցող փաստ որոշելու նպատակով հարուցվել է վարչական վարույթ, և հետագայում պարզվել է, որ հնարավոր է այլ կերպ ձեռք բերել այդ փաստը հաստատող փաստաթղթեր կամ վերականգնել կորցրած փաստաթուղթը, քաղաքացիական  ակտերի գրանցման մարմինը ցանկացած փուլում դադարեցնում է վարչական վարույթը, որի վերաբերյալ կայացնում է պատճառաբանված որոշում։
2. Եթե դիմողն այլևս շահագրգռված չէ իրավաբանական նշանակություն ունեցող փաստը որոշելով, նա իրավունք ունի վարչական վարույթի ցանկացած փուլում դիմել քաղաքացիական ակտերի գրանցման մարմին և պահանջել վարչական վարույթը դադարեցնել:
3. Քաղաքացիական  ակտերի գրանցման մարմինն իրավազոր է մերժել վարչական վարույթի դադարեցումը, եթե իրավաբանական նշանակություն ունեցող փաստը որոշելը  հանրային հետաքրքրություն է ներկայացնում և (կամ) կարևոր է քաղաքացիական ակտերի բազայի կատարելագործման համար:

Հոդված 97. Քաղաքացիական ակտի գրանցում իրավական նշանակություն ունեցող փաստը որոշելու  մասին որոշման հիման վրա 
Սույն գլխով նախատեսված իրավաբանական նշանակություն ունեցող փաստը որոշելու որոշման հիման վրա քաղաքացիական ակտի գրանցման կարգը սահմանվում է Վրաստանի արդարադատության նախարարի հրամանով։


Գլուխ XIII. Անցումային և եզրափակիչ դրույթներ

Հոդված 98. Անցումային դրույթներ
1. Մինչև սույն օրենքն ուժի մեջ մտնելը կազմված քաղաքացիական ակտի գրառման երկու օրինակներն էլ ունեն հավասար իրավաբանական ուժ: Քաղաքացիական ակտի գրառման երկու օրինակների միջև անհամապատասխանության դեպքում օրինակներից մեկի տվյալներին առաջնահերթություն տալու հարցը որոշում է քաղաքացիական ակտերի գրանցման մարմինը:
2. Սույն հոդվածի առաջին կետով սահմանված կարգով քաղաքացիական ակտի գրառումը ճիշտ համարելու անհնարինության դեպքում իրավազոր մարմինը շահագրգիռ անձի դիմումի հիման վրա օրենքով սահմանված կարգով որոշում է քաղաքացիական ակտի գրանցման իրավաբանական նշանակություն ունեցող փաստը։ 
3. Քաղաքացիական ակտերի տվյալների էլեկտրոնային բազայում պահվող քաղաքացիական ակտի գրառման պատճենը, որը կազմվել է մինչև սույն օրենքի ուժի մեջ մտնելը, ունի նույն իրավաբանական ուժը, ինչ նշված գրառման բնօրինակը:
31. Մինչև 2021 թվականի հունիսի 1-ը քաղաքացիական ակտերի էլեկտրոնային տվյալների բազայում առկա, քաղաքացիական ակտի գրառման մեջ նշված տվյալներն ունեն նույն իրավաբանական ուժը, ինչ նշված գրառման բնօրինակը։
4. Եթե մինչև սույն օրենքի ուժի մեջ մտնելը անձը կրկին ամուսնացել է առանց ամուսնությունը դադարեցնելու, ապա նախորդ ամուսնության մեջ գտնվող ամուսինների համատեղ պահանջով նրանց ամուսնությունը կհամարվի լուծված հաջորդ ամուսնության գրանցման օրվանից:
5. Մինչև 2006 թվականի հունվարի 30-ը գրանցված ամուսնության քաղաքացիական ակտի գրառումը, որը չի պարունակում վկաների ստորագրություններ, համարվում է վավեր, եթե դրանում սխալ տվյալներ մուտքագրված չեն և (կամ) ամուսնության գրանցման այլ կարգ չի խախտված։ 
6. Մինչև 2009 թվականի սեպտեմբերի 1-ը կազմված քաղաքացիական ակտի գրառումը, որը հաստատված չէ իրավազոր անձի ստորագրությամբ և (կամ) համապատասխան կնիքով, համարվում է վավեր, եթե դրանում սխալ տվյալներ մուտքագրված չեն և (կամ) չեն խախտված քաղաքացիական ակտերի գրանցման այլ կանոններ: Սույն կետի գործողությունը չի տարածվում քաղաքացիական ակտի գրառման վրա,  որի տվյալներով իրավաբանական նշանակություն ունեցող փաստի հաստատման հիման վրա գրանցված է քաղաքացիական ակտի նոր գրառում։
61. Մինչև 2014 թվականի հունիսի 1-ը կատարված անվանափոխությունը չի սահմանափակում սույն օրենքի 64-րդ հոդվածի առաջին կետի համաձայն անձի անունը փոխելու իրավունքը:
62. Ծննդյան քաղաքացիական ակտի գրառման մեջ երեխայի անվան փոփոխումը կամ ուղղումը, որը հաստատված չէ իրավազոր անձի ստորագրությամբ և (կամ) համապատասխան կնիքով, քաղաքացիական  ակտերի գրանցման մարմինը օրինական  կճանաչի, եթե ծննդյան քաղաքացիական ակտը գրանցվել է  մինչև 2008 թվականը, և անձը ունի ծննդյան վկայական և (կամ) անձը հաստատող փաստաթուղթ, այդ թվում՝ օտար երկրի քաղաքացու անձնագիր՝ փոփոխված կամ ճշգրտված տվյալներով (անվան փոփոխության օրինական ճանաչում): 
63. Սույն օրենքի 671 հոդվածով և 68-րդ հոդվածի 3-րդ կետի «ա» և «բ» ենթակետերով նախատեսված սահմանափակումները չեն տարածվում այն ​​դեպքի վրա, երբ պահանջը պայմանավորված է քաղաքացիական ակտերի գրառումներում առկա անհամապատասխանությունները վերացնելու և անձը հաստատող փաստաթղթերում առկա անհամապատասխանությունը վերացնելու անհրաժեշտությամբ, և անձը ցանկանում է ստանալ այն տվյալները, որոնք նշված են իր անունով   վերջին անգամ տրված անձը հաստատող փաստաթղթերում։
7. Եթե ծննդյան կամ մահվան քաղաքացիական ակտի գրառման մեջ նշված չէ գրանցման ամսաթիվը, ամիսը, տարեթիվը և այլ ճանապարհով անհնար է այն որոշել, գրանցման ամսաթիվ, ամիս, տարեթիվ է համարվում, համապատասխանաբար, երեխայի ծննդյան կամ անձի մահվան ամսաթիվը, ամիսը, տարեթիվը։  Սույն կարգը տարածվում է մինչև սույն օրենքի ուժի մեջ մտնելը ծննդյան և մահվան քաղաքացիական ակտերի գրառումների վրա։
8. Մինչև 2012 թվականի փետրվարի 1-ը Վրաստանի արտաքին գործերի նախարարը և Վրաստանի արդարադատության նախարարը համատեղ հրամանով սահմանեն Գործակալության կողմից հյուպատոսական պաշտոնատար անձին պատվիրակված լիազորության իրականացման կարգը և պատվիրակման շրջանակը։
9. Մինչև 2012 թվականի փետրվարի 1-ը Վրաստանի աշխատանքի, առողջապահության և սոցապահովման նախարարը և Վրաստանի արդարադատության նախարարը սահմանեն երեխայի ծննդյան և անձի մահվան վերաբերյալ բժշկական տեղեկանքների վավերապայմանները, դրանց կազմման և ուղարկման կանոնները։ 
10. Մինչև 2012 թվականի փետրվարի 1-ը Վրաստանի արդարադատության նախարարն ապահովի սույն օրենքով նախատեսված նորմատիվ ակտերի հրապարակումը։
2014 թվականի մայիսի 29-ի Վրաստանի №2482 օրենք – կայք, 29.05.2014թ.
2016 թվականի ապրիլի 15-ի Վրաստանի №4966 օրենք – կայք, 26.04.2016թ.
2018 թվականի ապրիլի 18-ի Վրաստանի № 2149 օրենքը – կայք, 01.05.2018թ.
2021 թվականի մարտի 30-ի Վրաստանի № 418 օրենք – կայք, 13.04.2021թ․

Հոդված 981. Մինչև 2015 թվականի ապրիլի 1-ը դատարանի կողմից անգործունակ ճանաչված անձանց հետ կապված իրավական կարգավորումը անցումային ժամանակահատվածում 
1. Թույլ չի տրվում ամուսնություն  այն ​​անձանց միջև, որոնցից առնվազն մեկը դատարանի կողմից մինչև 2015 թվականի ապրիլի 1-ը ճանաչվել է անգործունակ անձ, մինչև նրա անհատական ​​գնահատում տեղի չունենա:
2. Եթե ծննդյան գրանցման պահին մայրը դատարանի կողմից մինչև 2015 թվականի ապրիլի 1-ը անգործունակ ճանաչված անձ է, և նրա անհատական ​​գնահատում չի կատարվել,  քաղաքացիական  ակտի գրառման մեջ մոր մասին տվյալները նշվում են  ծնունդը հաստատող փաստաթղթի հիման վրա, իսկ հոր մասին տվյալները՝ հոր դիմումի հիման վրա։
3. Հայրությունը որոշելու  գրանցման մասին քաղաքացիական ակտերի գրանցման մարմին դիմելու իրավունք,  բացի սույն օրենքի 32-րդ հոդվածի առաջին կետում նշված անձանցից, ունի երեխայի հայրը, եթե երեխան  անչափահաս է, իսկ մայրը դատարանի կողմից մինչև 2015 թվականի ապրիլի 1-ը անգործունակ ճանաչված անձ է, և նրա անհատական ​​գնահատում  տեղի չի ունեցել։ 
4. Եթե չափահասը դատարանի կողմից մինչև 2015 թվականի ապրիլի 1-ը անգործունակ ճանաչված անձ է, և նրա անհատական ​​գնահատում  չի կատարվել, նրա նկատմամբ հայրությունը որոշելու գրանցումը, ինչպես նաև նրա ազգանվան փոփոխությունը թույլ է տրվում է միայն  դատարանի որոշման հիման վրա։ 
5. Եթե երեխայի հայրը մինչև 2015 թվականի ապրիլի 1-ը դատարանի կողմից անգործունակ ճանաչված անձ է, և նրա անհատական ​​գնահատում չի կատարվել,  հայրությունը որոշելու գրանցումը թույլատրվում է միայն դատարանի որոշման հիման վրա։
6. Այն ամուսնու հետ, որը մինչև 2015 թվականի ապրիլի 1-ը դատարանի կողմից անգործունակ ճանաչված անձ է, և որի անհատական ​​գնահատում չի իրականացվել, ամուսնալուծության գրանցումն իրականացվում է,  եթե ամուսինների միջև վեճ չկա նրանց ընդհանուր համասեփականության բաժանման վերաբերյալ՝ կապված հօգուտ անգործունակ ամուսնու ալիմենտի վճարման կամ ընդհանուր երեխաների հետ։
7. Այն ամուսնու հետ, որը մինչև 2015 թվականի ապրիլի 1-ը դատարանի կողմից անգործունակ ճանաչված անձ է, և որի անհատական ​​գնահատում չի իրականացվել, ամուսնալուծության գրանցումը մերժելու հիմքերի բացակայությունը ստուգելու համար քաղաքացիական  ակտերի գրանցման մարմինը անգործունակ ամուսնու խնամակալին տեղեկացնում է ամուսնալուծության դիմում ներկայացնելու մասին և ողջամիտ ժամկետ է սահմանում գրավոր պատասխան ներկայացնելու համար։  
8. Սույն հոդվածի 7-րդ կետով նախատեսված պատասխանի ներկայացման ժամկետը չպետք է գերազանցի ծանուցումն ուղարկելու օրվանից հետո 1 ամիսը, եթե մինչև 2015 թվականի ապրիլի 1-ը դատարանի կողմից անգործունակ ճանաչված ամուսնու խնամակալը գտնվում է Վրաստանում։ Մինչև 2015 թվականի ապրիլի 1-ը դատարանի կողմից անգործունակ ճանաչված ամուսնու խնամակալի այլ պետությունում գտնվելու դեպքում նշված ժամկետը չպետք է գերազանցի 6 ամիսը՝ ծանուցումն ուղարկելու օրվանից։
9. Եթե մինչև 2015 թվականի ապրիլի 1-ը դատարանի կողմից անգործունակ ճանաչված անձի,  ում անհատական ​​գնահատում  չի իրականացվել,    խնամակալը    սույն հոդվածի 6-րդ կետով նախատեսված վեճի բացակայության մասին կհայտարարի կամ սահմանված ժամկետում չի ներկայացնի գրավոր պատասխան,  քաղաքացիական  ակտերի գրանցման մարմինը կգրանցի   ամուսնալուծությունը:  
10. Այն ամուսնու հետ, որը մինչև 2015 թվականի ապրիլի 1-ը դատարանի կողմից անգործունակ ճանաչված անձ է և որի անհատական ​​գնահատում չի կատարվել, ամուսնալուծության գրանցումն իրականացվում է սույն հոդվածի 7-րդ կետով նախատեսված պատասխանը ստանալուց հետո 2 աշխատանքային օրվա ընթացքում, իսկ քաղաքացիական   ակտերի գրանցման մարմնի կողմից սահմանված ժամկետում պատասխան չներկայացնելու դեպքում՝ սույն ժամկետի ավարտից 2 աշխատանքային օրվա ընթացքում:
11. Այն չափահասի նկատմամբ, որը դատարանի կողմից մինչև 2015 թվականի ապրիլի 1-ը անգործունակ ճանաչված անձ է և ում անհատական ​​գնահատում  տեղի չի ունեցել, քաղաքացիական ակտի գրառման մեջ փոփոխություն, ուղղում և (կամ) լրացում կարող է կատարվել նրա խնամակալի դիմումի հիման վրա։
[bookmark: _GoBack]12. Մինչև 2015 թվականի ապրիլի 1-ը դատարանի կողմից անգործունակ ճանաչված չափահաս անձի անունը և (կամ) ազգանունը կարող է փոփոխվել խնամակալի պահանջով, եթե նրա անհատական ​​գնահատում չի իրականացվել:
2015 թվականի մարտի 20-ի Վրաստանի № 3347 օրենք – կայք, 31.03.2015թ.

Հոդված 982. (Ուժը կորցրած է)
2015 թվականի դեկտեմբերի 16-ի Վրաստանի № 4650 օրենք – կայք, 28.12.2015թ.

Հոդված 99. Եզրափակիչ դրույթներ
1. Ուժը կորցրած ճանաչել 1998 թվականի հոկտեմբերի 15-ի «Քաղաքացիական ակտերի գրանցման մասին» Վրաստանի օրենքը (Վրաստանի օրենսդրական տեղեկատու, 1998 թ. №3, հոդվ․ 30):
2. Սույն օրենքը, բացառությամբ 1-ին–97-րդ հոդվածների, 98-րդ հոդվածի 1-ին–7-րդ կետերի և 99-րդ հոդվածի 1-ին կետի, ուժի մեջ   մտնի հրապարակվելուն պես։ 
3. Սույն օրենքի 1-ին–97-րդ հոդվածները, 98-րդ հոդվածի 1-ին–7-րդ կետերը և 99-րդ հոդվածի 1-ին կետն ուժի մեջ  մտնեն 2012 թվականի փետրվարի 1-ից:

Վրաստանի նախագահ Մ. Սաակաշվիլի
Թբիլիսի,
2011 թվականի 20 դեկտեմբերի։ 
№ 5562-ԱՆ
 
 
 
 
